
ᐅᖃᐅᓯᒃᓴᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᓐᓂ 

ᖁᕕᐊᓱᒃᑐᖓ ᓴᖅᑮᔭᕆᐊᒃᓴᖅ 2023 ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓂᒃ 
ᑖᔅᓱᒧᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᓄᓇᑦᓯᐊᒧᑦ 
ᐊᒻᒪᓗ ᓄᓇᕘᒻᒧᑦ (WAO).  
 
2023 ᐱᓕᕆᓇᖅᑐᒻᒪᕆᐅᔮᓚᐅᕋᓗᐊᖅᑎᓪᓗᒍ ᐊᕐᕌᒍᖓᓂ, ᐊᒥᓲᓪᓗᑎ 
ᐊᐳᕈᑎᐅᔪᑦ ᐊᒻᒪ ᓇᐹᖅᑐᐃᑦ ᐃᑯᐊᓚᕐᔪᐊᖅᑐᑦ, ᑭᓯᐊᓂ ᐅᐱᒍᓱᑦᑎᐊᖅᑐᒍᑦ 
ᐅᕙᒍᑦ ᐱᔭᕇᖅᓯᒍᓐᓇᓚᐅᖅᑕᖏᓐᓂ ᐊᒥᓱᓄᑦ ᐃᖅᑲᓇᐃᔭᖅᑎᓄᑦ. 
ᐱᓕᕆᓇᖏᓂᖅᓴᐅᖁᓂᐊᖅᑕᕗᑦ 2024 ᐊᒻᒪ ᓄᑖᒥᑦ 
ᐊᓪᓚᕕᖃᕈᒪᓂᐊᖅᑐᒍᑦ ᐊᒻᒪ ᐅᖃᐅᔾᔨᒋᐊᖅᑎᒥᑦ ᐃᖃᓗᓐᓂ.  

 
 

ᒪᐃᔭ ᓕᐸᐃᔾ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨ    



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 3 ᐅᑯᓇᓂ 20 

1. ᐱᔾᔪᑎᑖ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦᑕ 
1.1 ᑭᒃᑰᓂᕗᑦ 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓ ᓄᓇᑦᓯᐊᒧᑦ ᐊᒻᒪ ᓄᓇᕘᒻᒧᑦ (WAO) ᐋᖅᑭᒃᑕᐅᓚᐅᖅᑐᑦ ᒪᓕᖓᑎᒍᑦ 
ᐃᑲᔪᖁᔭᐅᓪᓗᑎᒃ ᐃᖅᑲᓇᐃᔭᖅᑎᓂᒃ ᐊᓯᖏᓐᓂᓪᓗ ᑐᓯᓂᐊᕐᒪᑕ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᕐᒥᒃ 
ᑕᑕᑎᕆᖃᑦᑕᕐᓗᑎᒃ ᓇᓪᓕᐅᒃᑯᒫᖅᑖᕈᒪᒍᑎᒃ.  

ᑎᑎᕋᕐᕕᒃ ᐋᖅᑭᒃᑕᐅᓚᐅᖅᑐᑦ ᐊᑐᖅᑕᐅᓪᓗᓂ ᐃᓛᒃᑰᖅᑐᑦ 107 ᑕᐃᑲᓂ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ 
ᐱᖁᔭᕐᒥᑦ ᑕᒪᕐᒦᖕᓂᒃ ᓄᓇᐅᔪᓂᒃ ᐅᑭᐅᖅᑕᖅᑐᒥ ᐊᒻᒪᓗ ᐋᖅᑭᒃᓱᖅᑕᐅᓯᒪᓪᓗᓂ ᐃᓛᒃᑰᕐᓗᓂ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒻᒪᓗ ᐃᓄᓕᕆᓂᕐᒧᑦ ᐱᔨᑦᑎᕋᕈᑕᐅᔪᓄᑦ. ᑖᓐᓇ ᒥᓂᔅᑕ 
ᐱᓕᕆᐊᒃᓴᓕᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑎᒃᑯᐊᖅᓯᖃᑦᑕᖅᑐᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᒥᒃ, ᑐᖓᓕᐊᓂᒃ ᐅᖃᐅᔾᔨᔨᓄᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᖓᑦ 
ᐅᓂᒃᑳᓲᖅ ᑕᕝᕗᖓᓪᓚᑦᑖᖅ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᑕᖅᑮᑦ ᐱᖓᓱᑦ ᐊᓂᒍᕌᖓᑕ. 

ᐃᓛᒃᑰᓪᓚᑦᑖᖁᓪᓗᒋᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO), ᑖᓐᓇ ᒪᓕᒐᖅ ᐊᐅᓚᑎᑕᐅᔪᖅ 
ᑮᓇᐅᔭᖃᖅᑎᑕᐅᓪᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᐊᑭᓕᖅᑕᐅᕙᒃᖢᑎᒃ ᑕᐃᑲᙵᑦ ᐃᖅᑲᓇᐃᔭᖅᑏᑦ 
ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᖁᑎᖏᓐᓂᒃ.  

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᓄᓇᑦᓯᐊᒧᑦ ᐊᒻᒪᓗ ᓄᓇᕘᒻᒧᑦ ᑖᓐᓇᑐᐊᖑᔪᖅ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᑲᓇᑕᒥ ᑲᒪᓪᓗᓂ ᒪᕐᕉᖕᓂᒃ ᓄᓇᓂᑦ ᐊᕕᒃᑐᖅᓯᒪᔪᓂᒃ ᐱᔪᓐᓇᕐᓂᖃᕐᕕᐅᔪᓂᑦ.  

 

 *ᐃᒪᐃᒃᑲᓗᐊᖅᑎᓪᓗᒍ ᐊᒥᓱᒃᑲᓐᓃᑦ ᐱᔨᑦᑎᕋᐅᑏᑦ ᑖᒃᑯᓇᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC),  
ᑖᒃᑯᐊᑐᐊᖅ ᓴᓇᕝᕕᐅᔪᑦ ᐊᕕᒃᑐᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᐱᓕᕆᒐᔪᒃᑐᑦ ᑎᑎᕋᖅᑕᐅᓯᒪᔪᓂᒃ. 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 4 ᐅᑯᓇᓂ 20 

1.2 ᑭᓱᓕᕆᔨᐅᕕᑕ 

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐊᑐᐃᓐᓇᐅᑎᑦᑎᔪᖅ ᐊᔾᔨᒌᙱᕈᓘᔭᖅᑐᓂᒃ ᐃᑲᔪᖅᓲᑎᓂᒃ ᐊᒻᒪᓗ 
ᐃᑲᔪᖅᑕᐅᔾᔪᑎᓂᒃ ᐃᖅᑲᓇᐃᔭᖅᑐᓄᑦ ᐋᓐᓂᖅᓯᒪᔪᓄᑦ 
ᓄᓇᑦᓯᐊᒥᑦ ᓄᓇᕘᒻᒥᓘᓐᓃᑦ.  

ᑕᒪᒃᑯᐊ ᐱᓕᕆᔾᔪᔾᔨᓂᐅᔪᑦ ᐃᓚᖃᖅᐳᑦ: 

• ᐱᓂᖅ ᑐᑭᓯᒋᐊᕈᑎᒃᓴᓂᒃ ᑕᐃᑲᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ 
(WSCC) ᐱᓕᕆᔾᔪᑎᓗᒋᑦ; 

• ᐃᑲᔪᕐᓗᒋᑦ ᐱᓕᕆᔾᔪᔾᔭᐅᕙᒃᑐᑦ ᐅᖃᓪᓚᖃᑎᖃᕐᓗᑎᒃ 
ᑖᒃᑯᓂᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄᑦ (WSCC); 

• ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ (WSCC) 
ᐱᓕᕆᓂᖏᓐᓂᒃ ᐊᒻᒪᓗ ᐃᓱᒪᓕᐅᕈᑎᖏᓐᓂᒃ; 

• ᕿᒥᕐᕈᓪᓗᒋᑦ ᑎᑎᖅᑲᖁᑏᑦ ᓇᓗᓇᐃᔭᐅᑏᑦ, ᐊᒻᒪᓗ 
ᐃᑲᔪᖅᖢᒋᑦ ᐃᖅᑲᓇᐃᔭᖅᑏᑦ ᓇᓗᓇᐃᔭᐅᑎᒃᑲᓐᓂᕐᓂᒃ 
ᐱᔪᓐᓇᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ 
ᑕᑕᑎᖅᓯᒪᔭᖏᓐᓄᑦ; 

• ᐃᑲᔪᖅᖢᑎᒃ ᐃᖅᑲᓇᐃᔭᖅᑎᓂᒃ ᐱᕙᒌᔭᐃᓪᓗᑎᒃ 
ᐊᒻᒪᓗ ᑐᓂᓪᓗᒋᑦ ᑖᒃᑯᓄᖓᓗᒃᑖᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐃᓱᓕᐅᕆᓂᕐᒧᑦ ᖁᕝᕙᓯᓕᕇᓄᑦ;  

• ᑐᕌᖅᑎᑦᑎᓗᓂ ᐱᓕᕆᔾᔪᔾᔭᐅᕙᒃᑐᓂ ᓄᓇᓕᖕᓄᑦ ᐱᓕᕆᔾᔪᔾᔨᓂᐅᔪᓄᑦ ᐱᓕᕆᕙᒃᑐᓄᑦ; ᐊᒻᒪᓗ 
• ᑐᓂᓯᓪᓗᑎᒃ ᓇᖕᒥᓂᖃᖃᑕᐅᔪᑦ ᑐᓴᖅᑎᑦᑎᔾᔪᑎᖏᓐᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ (WSCC) ᐱᔾᔪᑕᐅᓪᓗᑎᒃ ᐊᑐᐊᒐᑦ ᐊᒻᒪᓗ ᒪᓕᒐᑦ ᐊᓯᔾᔨᖅᑐᑦ 

 
ᐃᖅᑲᓇᐃᔭᖅᑎᐅᑉ ᓯᕗᓪᓕᖅᐹᒥᒃ ᐅᖃᖃᑎᖃᕐᓂᖏᑦ ᑖᒃᑯᓂᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᒃ (WAO) 
ᖃᖓᑐᐃᓐᓇᒃᑰᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᕙᓪᓕᐊᑎᓪᓗᒋᑦ.  

ᐅᖃᐅᓯᖃᓚᐅᕐᓗᑎᒃ ᐃᖅᑲᓇᐃᔭᖅᑎᐅᑉ ᐃᓱᒫᓘᑎᖏᓐᓂᒃ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) 
ᐱᒋᐊᖃᑦᑕᖅᑐᑦ ᐱᕙᓪᓕᐊᓪᓗᑎᒃ ᐊᒻᒪᓗ ᕿᒥᕐᕈᕙᓪᓕᐊᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᑎᑎᖅᑲᖁᑎᖏᓐᓂᒃ. ᐊᔪᕐᓇᙱᑦᑕᕌᖓᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) 
ᐅᖃᐅᔾᔨᒋᐊᖃᑦᑕᖅᑐᑦ ᐃᓄᓕᕆᐊᖏᑕ ᐊᑐᖔᕈᓐᓇᖅᑕᖏᓐᓂᒃ ᐊᑐᐃᓐᓇᐅᔪᑦ ᑕᐃᒃᓱᒧᖓ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᑐᕌᒐᖃᖅᑐᑦ ᐋᖅᑭᒃᓯᕙᒡᓗᑎᒃ ᐱᓇᐃᓗᑕᕐᓂᒃ ᑕᑕᑎᖅᑕᐅᓯᒪᔪᓄᑦ 
ᖁᕝᕙᓯᓕᕇᓄᑦ, ᑭᓯᐊᓂᓕ ᐃᒪᐃᑦᑐᓐᓇᙱᑦᑕᕌᖓᑕ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) 
ᐃᑲᔪᕈᓐᓇᖅᑐᑦ ᐱᕙᒌᔭᐃᓗᑎᒃ ᐊᒻᒪᓗ ᑭᒡᒐᖅᑐᕐᓗᒍ ᐃᖅᑲᓇᐃᔭᖅᑎᑦ ᐊᔾᔨᒌᙱᑦᑐᓄᑦ ᐃᓱᓕᐅᕆᓂᕐᒧᑦ ᐱᔪᓐᓇᕐᕕᖃᖅᑐᓄᑦ 
ᐃᓗᐊᓂᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐱᓕᕆᔾᔪᓯᖏᓐᓂᑦ.  

  

ᐱᔪᓐᓇᐅᑎᓕᕆᓂᕐᒧ ᑲᑎᒪᔩᑦ

ᕿᒥᕐᕈᓂᕐᒧᑦ ᑲᑎᒪᔨᕋᓛᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᑕᑕᑎᕆᓯᒪᔪᓄᑦ ᐱᔨᑦᑎᕋᖅᑏᑦ

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑲᒪᒋᔭᖃᓲᑦ 
ᑐᓂᔭᐅᔪᓂᒃ

ᑖᓐᓇ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᐃᑲᔪᒃᑲᓐᓂᕈᒪᙱᑐᐃᓐᓇᕆᐊᓖᑦ ᐃᓄᓕᕆᐊᖓᓂᒃ 
ᓱᖅᑯᐃᓇᖅᐸᑦ ᑐᙵᕕᖃᙱᑐᖅ ᑲᒪᒋᒃᑲᓐᓂᕆᐊᒃᓴᖅ ᑲᒪᒋᔭᖓᑦ. ᑖᓐᓇ ᓴᖅᑭᑐᐃᓐᓇᕆᐊᓕᒃ ᐱᑕᖃᑦᑎᐊᙱᑎᓪᓗᒋᑦ 
ᑐᕌᒐᖏᑦ ᐋᓐᓂᐊᕐᕕᖕᒥᑦ ᓇᓗᓇᐃᔭᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᑕᖃᑦᑎᐊᙱᒃᑯᓂ ᒪᓕᒐᖅᑎᒍᑦ ᐱᔪᓐᓇᖅᑎᑕᐅᓂᖅ. 
ᑲᒪᒋᔭᓗᒃᑖᖏᓐᓂᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᕿᒥᕐᕈᑦᑎᐊᕐᓂᖃᓲᑦ ᐃᖅᑲᓇᐃᔭᖅᑎᐅᑉ 
ᑎᑎᖅᑲᖁᑎᖏᓐᓂᒃ ᐊᒻᒪᓗ ᐃᑲᔪᕈᓐᓇᕐᓂᓕᒫᒥᓄᑦ ᐱᓕᕆᓲᑦ ᐋᒃᑳᖅᓯᖄᖅᑎᓐᓇᒋᑦ ᐃᑲᔪᖅᑕᐅᒃᑲᓐᓂᕈᑎᓄᑦ.  

“ᑕᒪᓐᓇ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᓇᓗᓇᐃᔭᐃᓂᖃᓚᐅᖅᑐᖅ ᓇᓗᓇᐃᖅᓯᒪᑦᑎᐊᖅᑐᒥᑦ ᑐᑭᓯᐅᒪᓂᕆᒋᐊᖃᓚᐅᖅᑕᕋ 
ᐊᑕᖏᓕᒫᖅᑐᒍ ᖃᓄᐃᓕᖓᓂᐅᔪᖅ. ᐅᕙᓐᓂᑦ ᖁᕝᕙᕆᐊᖅᑎᑦᑎᓯᒪᔪᖅ ᐊᖏᔪᒥᑦᑭᓱᑐᐃᓐᓇᐃᑦ ᐱᒋᐊᖅᑎᓪᓗᒋᑦ 
ᒥᔅᓯᖃᕐᓂᖅᓴᐅᖁᓪᓗᒋᑦ.” – ᐃᖅᑲᓇᐃᔭᖅᑎᒧᑦ ᐅᖃᐅᓯᔅᓴᖏᑦ. ᔭᓄᐊᕆ 2023 

2. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓂᑦ ᓇᐃᓈᖅᓯᒪᔪᖅ 2023 

2.1 ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂᖔᖅᑐᑦ ᓇᐃᓈᖅᓯᒪᔪᖅ 

ᐊᑕᖏᖢᒃᑖᖅᓯᒪᑐᐃᓐᓇᖅᑐᑦ: 

ᐱᓯᒪᑦᑎᓂᕐᒥᑦ ᐊᓯᔾᔨᖃᖅᑐᓂᑦ ᓴᖅᑭᓚᐅᖅᑐᑦ 2022, ᐊᑐᕐᓂᖃᐃᓐᓇᖅᑐᒍᑦ ᐊᒥᓱᓂᑦ ᐃᖅᑲᓇᐃᔭᖅᑎᓂᑦ ᑐᔅᓯᕋᖅᑐᓂᑦ 
ᐃᑲᔪᖅᑕᐅᓂᕐᒧᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓄᑦ. ᐱᖓᓲᓯᒪᓕᖅᑐᓂᑦ ᐊᕐᕌᒍᓂᑦ, ᖁᕝᕙᕆᐊᖅᓯᒪᓂᖓ 
ᐃᖅᑲᓇᐃᔭᖅᑎᒡᒍᑏᑦ ᐊᖏᔫᓯᒪᔪᖅ – ᖁᕝᕙᕆᐊᕐᓂᖃᖅᑐᑦ 49% 2021−ᒥᓂᑦ (155 ᐃᖅᑲᓇᔭᖅᑏᑦ ᐱᔨᑦᑎᖅᑕᐅᓚᐅᖅᑐᑦ 
2021−ᒥᑦ, ᐊᔾᒋᑎᓐᖑᐊᖅᑐᒍ 206 ᐃᖅᑲᓇᐃᔭᖅᑎᒡᒍᑏᑦ 2022-ᒥᑦ, ᐊᒻᒪ 231 ᐃᖅᑲᓇᐃᔭᖅᑎᒡᒍᑏᑦ 2023-ᒥᑦ).  

ᑖᒃᑯᐊ 231 ᓴᓇᔩᑦ ᐃᓗᐊᓂ ᐱᔨᔅᓯᖅᑕᑦᑎᓐᓂ ᐊᑐᓚᐅᖅᑐᑦ 2023−ᒥ, 45%−ᖑᔪᑦ ᐱᔨᔅᓯᖅᑕᑦᑎᓐᓂ ᐊᑐᓚᐅᖅᓯᒪᖏᑦᑐᑦ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᑭᖑᓂᑦᑎᓐᓂ. ᐊᔾᔨᐸᓗᐊᓂ 2022−ᒥ ᐅᓂᒃᑳᓕᐊᑦᑎᓐᓂᒃ, ᐅᒃᐱᕈᓱᒃᑐᒍ 
ᑖᓐᓇ ᖁᕝᕙᕆᐊᕐᓂᖅ ᑕᑯᑎᑦᑎᓂᖓᓂ ᐱᐅᔪᒥᒃ ᓴᓇᓂᕐᒧ ᐱᓕᕆᖃᑎᒌᖕᓂᐅᔪᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᒻᒪᓗ ᐊᐅᓚᑦᑎᔩᑦ ᐅᔾᔨᕈᓱᖕᓂᖏ ᑎᑎᕋᕐᕕᑦᑎᓐᓂᒃ ᖁᕝᕙᖅᐸᓪᓕᐊᓪᓗᓂ 
ᓴᓇᔨᖁᑎᖏᓐᓂᒃ.  

ᐱᓕᕆᐊᕆᒋᐊᓕᕗᑦ ᖁᕝᕙᓯᑲᓗᐊᖅᑎᓪᓗᒋᑦ, ᑐᓴᕐᕕᖃᖃᑦᑕᕐᓂᖅ ᐃᖅᑲᓇᐃᔭᖅᑎᓂᑦ ᐱᐅᔫᖏᓐᓇᖃᑦᑕᖅᓯᒪᔪᖅ.  

ᐱᔪᒥᓇᖏᑦᑐᒥᓪᓕ, ᐃᓐᓄᐃᒍᓐᓇᖅᓯᓯᒪᖏᑦᑐᒍᑦ ᐃᖅᑲᓇᐃᔮᒥᑦ ᑐᖏᓕᖓ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎ. ᒪᕐᕉᓐᓂᒃ 
ᐃᓛᒃᑰᑐᓐᓂᒃ ᐊᑭᑦᑐᕋᐅᑎᖃᖅᑎᑦᑎᓚᐅᖅᑐᒍᑦ ᑲᔪᓯᓂᖃᖅᓯᒪᓐᓇᓂ, ᐊᑕᐅᓯᖅ ᐅᐱᕐᖔᒥᑦ ᐊᒻᒪ ᐊᑕᐅᓯᖅ ᐅᑭᐊᔅᓵᒥᑦ. 
ᒫᓐᓇᐅᔪᒥᑦ ᓴᖅᑭᔮᖅᑎᒻᒥᔭᕗᑦ ᒪᑐᐃᖓᓂᖓ ᐊᒻᒪ ᐱᖃᑦᑕᖅᑐᑕ ᐃᖅᑲᓇᐃᔮᖅᑖᕈᒪᔾᔪᑎᓂᑦ ᑭᓯᐊᓂ ᐃᖅᑲᓇᐃᔮᖑᔪᖅ 
ᐃᓐᓄᑦᑕᐅᒍᓂ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) ᑲᑎᒪᑎᑦᑎᓚᐅᖅᑐᑦ ᑲᓇᑕᒥ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᓂᑦ 
ᐅᖃᐅᔾᔨᒋᐊᖅᑏᑦ ᐊᒻᒪ ᐃᑲᔪᖅᑐᐃᔩᑦ (CAWAA) ᐊᕐᕌᒍᑕᒫᑦ ᑲᑎᒪᕕᔾᔪᐊᓂᕐᒥᑦ ᔨᐊᓗᓇᐃᕝᒥᑦ, ᐋᒡᒌᓯ 14 ᑎᑭᑦᑐᒍ 16, 2023. 
ᐊᕐᕕᓂᓕᓐᓂᑦ ᐊᕕᑦᑐᖅᓯᒪᔪᓂᑦ ᑭᒡᒐᖅᑐᐃᔨᖃᓚᐅᖅᑐᒍᑦ ᐃᓄᑦᑎᒍᑦ, ᐊᓯᖏᑦ ᐊᕕᑦᑐᖅᓯᒪᔪᓃᖔᖅᑐᑦ ᐃᓚᒋᔭᐅᓪᓗᑎ 
ᖃᕋᓴᐅᔭᒃᑯᑦ ᑕᑯᔅᓴᐅᑦᑕᐅᑎᒋᓪᓗᑎ. 3-ᐅᓪᓗᐃᑦ ᑲᑎᒪᓂᖓ ᑐᑭᓯᒋᐊᕈᑎᖃᖅᑎᑎᓚᐅᖅᑐᑦ ᐊᒻᒪ ᐱᓕᕆᓂᖃᑦᑎᐊᖅᑐᓂ.  

ᔨᐊᓗᓇᐃᕝᒦᑦᑐᑦ ᕿᒫᖁᔭᐅᓚᐅᖅᓯᒪᔪᑦ ᓇᐹᖅᑐᐃᑦ ᐃᑯᐊᓚᔪᐊᕐᓂᖏᓐᑦ ᐋᒡᒋᓯ 16, 2023. ᐅᕙᒍᑦ ᐃᓚᒋᔭᐅᐊᑕᐅᓂᖏᓐᓄᑦ 
ᑲᓇᑕᒥ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑎᓂᑦ ᐅᖃᐅᔾᔨᒋᐊᖅᑏᑦ ᐊᒻᒪ ᐃᑲᔪᖅᑐᐃᔩᑦ, ᑐᓂᓯᔪᒪᓂᖃᕐᕕᐅᓚᐅᖅᑐᒍᑦ ᐊᒥᓱᒐᓚᓐᓂᑦ 
ᐊᕕᑦᑐᖅᓯᒪᔪᓂᑦ ᐊᓪᓚᕕᒻᒥᑦ ᐃᓂᖃᖅᑎᑦᑎᔪᒪᓪᓗᑎ ᑐᔪᕐᒥᔾᔪᑎᖏᓐᓄᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓄᑦ 
(WAO), ᐊᒻᒪ ᒫᓐᓇ ᓅᒃᑲᓂᖅᓯᒪᑲᐃᓐᓇᖅᑐᒍᑦ ᐃᐅᐴᑕᒧᑦ. ᐱᐅᔪᒥᓪᓕ, ᐊᐅᓚᓂᖃᐃᓐᓇᕈᓐᓇᓚᐅᖅᑐᒍᑦ ᕿᒫᑎᑕᐅᑎᓪᓗᒋᑦ, 
ᑭᓯᐊᓂ ᑭᓪᓕᖃᓚᐅᖅᑐᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᐅᓚᓂᖏᑦ. 
ᐃᑉᐱᒍᓱᑦᑐᒍᑦ ᐱᔾᔪᑎᒋᓪᓗᒍ ᐊᖏᔫᓂᖓᓄᑦ ᓇᐹᖅᑐᐃᑦ ᐃᑯᐊᓚᕐᔪᐊᖅᑐᑦ, ᖃᓄᐃᖏᑎᐊᖅᑐᒥᑦ ᐱᓕᕆᓂᖃᓚᐅᖅᑐᒍᑦ 
ᑕᒪᑐᒪᓂᐅᔪᒥᑦ ᐊᒻᒪ ᐱᓕᕆᐊᕆᔪᓐᓇᓚᐅᖅᑕᕗᑦ ᐃᖅᑲᓇᐃᔭᖅᑎᓄᑦ ᐃᓱᒫᓘᑕᐅᔪᑦ ᕿᓚᒥᐅᔪᒃᑯᑦ ᐊᒻᒪ ᐊᐅᓚᓂᖃᑦᑎᐊᖅᑐᒥᑦ. 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) ᐅᑎᓚᐅᖅᑐᖅ ᔨᐊᓗᓇᐃᕝᒧᑦ ᓯᑎᐱᕆ 14, 2023.  

ᐊᑕᖏᓗᒃᑖᖅᖢᒍ, ᖁᕕᐊᓱᒃᑐᒍᑦ ᐱᐊᓂᒃᓯᒪᔭᑦᑎᓐᓂᒃ 2023−ᒥᑦ ᐊᒻᒪᓗ ᓂᕆᐅᒃᑐᒍᑦ ᓄᑖᓂᒃ ᐊᔪᕐᓇᕈᑎᓂᒃ 2024 
ᓴᖅᑭᓐᓂᐊᖅᑕᖏᓐᓂᒃ.  

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 7 ᐅᑯᓇᓂ 20 

2.2 ᓇᓗᓇᐃᔭᖅᓯᒪᓂᖏᑦ 2024 ᐊᑐᓕᖁᔭᐅᔪᑦ: 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᑦᑎᐊᓂᖅᓴᐅᔭᕆᐊᓖᑦ ᐃᖅᑲᓇᐃᔭᖅᑎᓂᑦ 
ᐅᑎᕈᓐᓇᖏᑦᑐᑦ ᐃᖅᑲᓇᐃᔭᓂᕐᒧᑦ ᐊᑭᓖᓐᓇᕐᓗᒋᑦ ᐆᒪᕕᒋᔭᔅᓴᐅᔪᓄᑦ ᑮᓇᐅᔭᔅᓵᓂᑦ.  

1. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᒋᔭᖃᕆᐊᓖᑦ ᐋᖅᑭᒋᐊᖅᑕᐅᓂᖏᓐᓄᑦ 
ᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ ᐃᑲᔫᓯᐊᑦ ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᐃᑲᔪᖅᑕᐅᑎᐊᓐᓂᖅᓴᐅᓂᐊᕐᖓᑕ ᑮᓇᐅᔭᑎᐳᑦ 
ᐃᓱᒪᒋᔭᖃᕆᐊᖃᓕᕈᑎ ᓄᖅᑲᕕᓐᓂᕐᒧᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑭᓕᖅᑕᐅᔪᓐᓇᖅᑐᓄᑦ ᐋᓐᓂᖅᓯᒪᓂᕐᒧᑦ.  

2. ᐋᖅᑭᒋᐊᖅᑕᐅᓂᖏᑦ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ, ᐃᓚᖓ 40 (2): ᐅᖓᕐᕙᕆᐊᖅᓯᒪᔪᑦ 
ᐊᑭᓕᖅᑕᐅᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᐱᔪᓐᓇᖅᑎᑕᐅᓗᑎ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᐅᖓᕐᕙᕆᐊᖅᓯᓗᑎ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓂᖏᓐᓄᑦ ᐱᔪᓐᓇᖅᑎᑕᐅᔪᓂᑦ ᐅᖓᑖᓃᑦᑐᓄ 
ᖃᖓᒃᑰᓂᖓ ᐊᔪᕈᑎᖃᓂᕐᒧᑦ ᐱᔾᔪᑎᒋᓪᓗᒍᑦ ᐊᐅᓚᑕᐅᓂᖏᓐᓄᑦ ᑭᖑᕙᖅᑐᓄᑦ ᐃᖅᑲᓇᐃᔭᖅᑏᑦ 
ᐊᐅᓚᒍᓐᓇᖏᑕᖏᓐᓂ.  

3. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓱᒪᒋᔭᖃᕆᐊᓖᑦ ᑲᑎᖅᓱᐃᓗᑎ ᐊᑕᐅᓯᕐᒧᑦ 
ᒪᑉᐱᒐᕐᒧᑦ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂᑦ ᖃᓄᐃᓕᖓᓂᐅᒐᔪᑦᑐᓂᑦ ᓴᖅᑭᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑭᓕᖅᑕᐅᔪᓄᑦ.  

2.3 ᐊᑐᓕᖁᔭᐅᔪᑦ  
A) ᐊᑐᓕᖁᔨᔾᔪᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄ (WSCC) 2023 
ᐅᓂᒃᑳᓕᒥ ᓴᖅᑭᒃᑐᓂᒃ: 

1. ᐊᔾᔨᒌᓐᓂᖃᖅᑐᓂᑦ ᐃᑲᔪᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐅᑎᕈᓇᖏᑦᑐᑦ ᐃᖅᑲᓇᐃᔭᓂᕐᒧᑦ 
ᐃᖅᑲᓇᐃᔭᖅᑏᑦ ᐅᑎᕈᓇᖏᑦᑐᑦ ᐃᖅᑲᓇᐃᔭᓂᕐᒧᑦ ᖃᓄᐃᑦᑐᑐᐃᓐᓇᕐᓄᑦ ᓈᒻᒪᑦᑐᓄᑦ ᐃᖅᑲᓇᐃᔭᒧᑦ ᑭᒡᒐᖅᑐᐃᔪᑦ 
ᒥᑭᔫᓪᓗᑎ ᐳᓴᓐᑎᖏᑎᒍᑦ ᐊᑭᓕᖅᑕᐅᔪᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᒻᒪ 
ᑖᒃᑯᐊ ᐃᖅᑲᓇᐃᔭᖅᑏᑦ ᓈᒻᒪᑎᐊᖅᑐᓂᑦ ᐃᑲᔪᓱᖅᑕᐅᔭᕆᐊᓖᑦ. 

ᒪᓕᑦᑐᒋᑦ ᐊᐅᓚᑦᑎᔨᒧᑦ ᐊᑐᐊᒐᕐᓂᑦ ᐊᒻᒪ ᒪᓕᒐᕐᓂᑦ ᕿᒥᕐᕈᓂᕐᒧᑦ, ᐃᖅᑲᓇᐃᔭᖅᑎᐅᔪᖅ ᑕᑯᓐᓇᖅᑕᐅᓕᕈᓂ 
ᑕᐃᒪᐃᓕᖓᐃᓐᓇᓂᐊᖅᑐᓂ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᓕᕆᐊᖃᕆᐊᖃᕈᓃᕋᔭᖅᑐᑦ ᖃᓄᐃᑦᑐᑐᐃᓐᓇᕐᓂ ᑮᓇᐅᔭᔅᓴᓂᖃᖅᑎᑦᑎᓗᑎ ᔭᒐᐃᔭᐅᓯᒪᔪᓄᑦ ᐊᑭᓕᖅᑕᐅᓂᕐᒧᑦ. 
ᐃᖅᑲᓇᐃᔭᖅᑏᑦ ᐱᔪᓐᓇᖅᑎᑕᐅᑐᐃᓐᓇᕋᔭᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐱᔪᓐᓇᖅᑎᑕᐅᔪᓂᑦ, ᐃᓕᓴᕆᔭᐅᒐᔪᔅᓯᒪᔪᑦ ᐆᒪᔾᔪᑎᔅᓴᐅᓐᓇᑎ ᑮᓇᐅᔭᔅᓵᑦ.  

ᑐᑭᒧᐊᕈᑎᐅᔪᖅ ᑐᓂᔭᐅᓚᐅᖅᑐᖅ ᑖᒃᑯᐊ ᐃᖅᑲᓇᐃᔭᖅᑏᑦ ᐱᓇᓱᐊᕈᓐᓇᖅᑐᑎᑦ ᓯᓚᑖᓂ ᐃᑲᔪᖅᑕᐅᓂᕐᒧᑦ – ᓲᕐᓗ 
ᑲᓇᑕᒥ ᓄᖅᑲᕕᑦᑐᖅᓯᐅᑎᑦ, ᐃᑲᔫᓯᐊᑦ, ᐊᓯᖏᓪᓗ – ᑲᑎᖅᓱᐃᓗᓂ ᐆᒪᔾᔪᑎᔅᓴᐅᔪᓂᑦ ᑮᓇᐅᔭᔅᓵᓂᑦ.  

a. ᑕᒪᓐᓇ ᓈᒻᒪᖏᑦᑐᖅ.  
b. ᑲᔪᓯᑎᒍᓐᓃᖅᑎᑕᐅᓂᖏᑦ ᑮᓇᐅᔭᔅᓵᓂ ᔭᒐᐃᔭᐅᔪᓂᑦ ᐃᑲᔫᓯᐊᓂᑦ ᐃᖅᑲᓇᐃᔭᖅᑎᓄᑦ ᐅᑎᕈᓐᓇᖏᑦᑐᑦ 

ᐃᖅᑲᓇᐃᔭᓂᕐᒧᑦ ᐱᔾᔪᑎᒋᓪᓗᒍ ᐱᑕᖃᐃᓐᓇᓂᐊᖅᑐᒥᑦ ᐃᖅᑲᓇᐃᔭᓂᕐᒧᑦ ᐋᓐᓂᓂᕐᒧᑦ ᐊᑦᑐᐊᓂᓕᓐᓄᑦ 
ᐃᖅᑲᓇᐃᔭᕈᓐᓇᖏᑎᑦᑎᔪᓂᑦ ᓯᖁᒥᑦᑎᔪᑦ ᐅᑉᐱᕆᔭᐅᔪᓂᑦ ᒥᕆᑎᑦ ᐊᑐᐊᒐᖏᓐᓂ, ᐱᓗᐊᖅᑐᒥᑦ ᐊᑐᐊᒐᖓ 
ᐊᑭᓕᖅᑕᐅᓂᕐᒧᑦ ᐊᑭᓕᖅᑕᐅᖏᓐᓇᕐᓗᑎ ᑲᔪᓰᓐᓇᕐᓂᖃᕐᓂᓕᒫᖓᓄᑦ ᐊᔪᕈᑎᖃᓂᕐᒧᑦ/ᐱᔪᓐᓇᖏᓐᓂᕐᒧᑦ 
ᐊᑯᓂᐅᓂᓕᒫᖓᓄᑦ. ᐃᓱᒪᒋᔭᐅᓂᖓ ᐃᖅᑲᓇᐃᔭᖅᑎ ᐱᖃᑦᑕᖅᑐᖅ ᐳᓴᓐᑎᖓᓂ ᑮᓇᐅᔭᓕᐊᖏᓐᓂ 
ᐱᔪᓐᓇᖑᑎᖏᓐᓂ ᐋᒡᒑᖅᑕᐅᔪᓐᓇᓚᐅᖅᑐᖅ 1913−ᒥᑦ ᒥᕆᑎᑦ ᐅᓂᒃᑳᖏᑦ ᑎᑎᕋᖅᑕᐅᒻᒪᑕ (ᐅᓂᒃᑳᑦ 
ᐱᓕᕆᐊᖃᖅᑐᑦ ᑖᔅᓱᒥᖓ ᖃᓄᐃᓕᖓᓂᖓᓂᑦ ᓇᓗᓇᐃᔭᖅᓯᒪᑦᑎᐊᑐᓂᑦ).   



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 8 ᐅᑯᓇᓂ 20 

c. ᓴᖑᑎᑕᐅᓂᖓ ᑲᒪᒋᔭᕆᐊᖃᕐᓂᖓ ᑮᓇᐅᔭᑎᒍᑦ ᐃᑲᔪᓂᕐᒥᑦ ᐋᓐᓂᖅᓯᒪᔪᓄᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓄᓐᓄᑦ ᐱᓕᕆᐊᖏᓐᓂ ᒪᓕᖏᓐᓂᖃᖅᑑᔮᕐᒥᔪᑦ 
ᐱᔾᔪᑎᒋᓇᓱᐊᖅᑕᖓᓂ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ, 
ᖃᓱᑎᑦᑎᔪᑎᐅᓂᐊᓚᐅᖅᑐᖅ ᐃᓄᓐᓂᑦ ᐊᔅᓱᕈᖅᑐᓂᑦ ᒪᑭᒪᑎᑕᐅᓂᖏᓐᓄᑦ ᐋᓐᓂᖅᓯᒪᔪᑦ ᐃᖅᑲᓇᐃᔭᖅᑎᑦ.  

ᓯᕗᓂᐊᒍᑦ ᔮᓐᓄᐊᕆ 16, 2023, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑐᓐᖓᕕᖃᓚᐅᖅᑐᑦ ᐊᑯᓂᐅᓂᖏᓐᓄᑦ ᓄᖅᑲᕕᑦᑐᖅᓯᐅᑎᑦ ᐊᑐᒐᕐᒥ, ᐅᓇᐅᓕᓚᐅᕆᓪᓗᓂ ᐊᐅᓪᓛᓂᕐᒧᑦ 
ᐃᑲᔪᖅᑕᐅᓂᕐᒧᑦ ᐱᓕᕆᐊᖅ ᐊᑐᐊᒐᖅ, ᓇᓗᓇᐃᕐᓗᒍ ᓈᒻᒪᑦᑐᓂ ᑮᓇᐅᔭᔅᓵᓂ ᔭᒐᐃᔭᐅᔪᓂᑦ ᐊᑭᓕᖅᑕᐅᓂᖏᓐᓄᑦ 
ᐃᖅᑲᓇᐃᔭᖅᑎᓄᑦ ᐅᑎᕈᓐᓇᑦᑐᑦ ᓈᒻᒪᑦᑐᓂᑦ ᐃᖅᑲᓇᐃᔭᓂᕐᒧᑦ. ᓱᓕ ᐱᑕᖃᖏᑦᑐᑦ ᓇᓗᓇᐃᖅᑕᐅᓚᐅᕋᓗᐊᖅᑎᓪᓗᒋᑦ 
ᑖᒃᑯᓇᓂ ᐊᑐᐊᒐᕐᓂᑦ, ᐊᖏᓂᖅᓴᖓᓄᑦ ᐃᓚᖓᓄᑦ ᐊᑦᑕᓇᐃᖅᓯᑎᑦᑎᓚᐅᖅᑐᑦ ᐊᒻᒪ ᑮᓇᐅᔭᑎᒍᑦ ᒪᑭᒪᓂᖃᖅᑐᑎᑦ 
ᐃᖅᑲᓇᐃᔭᖅᑎᓄᑦ ᐅᑎᕈᓐᓇᖏᑦᑐᓄᑦ ᐃᖅᑲᓇᐃᔭᓂᕐᒧᑦ. ᓇᓗᓇᐃᖅᓯᒪᔪᒥᑦ ᑐᑭᒧᐊᕈᑎᖃᖅᑎᑦᑎᓚᐅᕐᒥᔪᑦ 
ᐱᓕᕆᔭᐅᔪᓂᑦ ᐃᖅᑲᓇᐃᔭᖅᑎᒧᑦ ᐊᑐᖅᑕᐅᔪᓐᓇᓂᐊᕐᖓᑦ ᐊᔾᔨᒌᓐᓂᖃᖅᑐᓂᑦ.  

ᐅᑦᑑᐱᕆᒥ 2023, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐋᖅᑭᒋᐊᖅᓯᓚᐅᖅᑐᑦ 
ᐊᑐᐊᒐᖅ 06.03 ᐋᖅᑭᑦᑕᐅᓂᖏᓐᓄᑦ ᐱᑕᖃᐃᓐᓇᓂᐊᖅᑐᓂᑦ ᐊᔪᕈᑎᖃᓂᕐᒧᑦ ᐊᑭᓕᖅᑕᐅᓂᖏᓐᓄᑦ ᐱᖃᓯᐅᔾᔨᓗᑎ 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᑕᖃᖅᑎᑦᑎᔪᓐᓇᖅᑐᑎᑦ 
ᐃᖅᑲᓇᐃᔭᖅᑎᒥᑦ 100% ᖁᕝᕙᕆᐊᖅᑐᓂᑦ ᓄᖅᑲᕕᑦᑐᖅᓯᐅᑎᖏᓐᓄᑦ ᐊᖏᓂᖓᓄᑦ ᐃᖅᑲᓇᐃᔭᖅᑎᐅᔪᖅ 
ᐅᑎᕈᓐᓇᖏᒃᑯᓂ ᐃᖅᑲᓇᐃᔭᓂᕐᒧᑦ (ᐆᑦᑑᑎᒋᓗᒍ: ᓄᖅᑲᕕᑦᑐᖅᓯᐅᑎᑦ ᖁᕝᕙᓯᓐᓂᖃᖅᑐᑦ 15% 
ᐋᓐᓂᐊᖅᑐᓕᕆᓂᒃᑯᑦ ᐊᔪᕈᑎᖃᐃᓐᓇᓕᕐᓂᖅ (PMI), ᐅᓇᐅᓕᕈᓐᓇᖅᑐᖅ 30% ᐃᖅᑲᓇᐃᔭᖅᑎᐅᔪᖅ 
ᐅᑎᕈᓐᓇᖏᒃᑯᓂ ᓈᒻᒪᑦᑐᒧᑦ ᐃᖅᑲᓇᐃᔭᓂᕐᒧᑦ). ᐱᑕᖃᖅᑎᑦᑎᓪᓗᒋᑦ ᖁᕝᕙᕆᐊᖅᑐᓂᑦ ᓈᒻᒪᑦᑐᓂᐅᒐᓗᐊᖅ, 
ᐊᑐᖅᑕᐅᒐᔪᑦᑐᓂᓪᓕ ᑖᒃᑯᐊ ᐃᖅᑲᓇᐃᔭᖅᑏᑦ ᐱᖃᑦᑕᖅᑕᖏᑦ, ᖁᕝᕙᕆᐊᖅᓯᒪᒐᓗᐊᖅᑎᓪᓗᒋᑦ, ᓱᓕ 
ᑭᒡᒐᖅᑐᐃᒐᔭᖅᑐᑦ ᑮᓇᐅᔭᑎᒍᑦ ᐊᔅᓱᕈᓂᕐᒧᑦ ᐊᒻᒪ ᐆᒪᔾᔪᑎᔅᓴᐅᒐᔭᖏᑦᑐᑦ ᑮᓇᐅᔭᔅᓵᑦ ᖃᓄᑐᐃᓐᓇᑦᑎᐊᖅ.  

ᐃᓚᒍᑕᖃᖅᑐᑦ ᐊᑐᐊᒐᕐᒥᑦ 06.03 ᐅᖃᖅᓯᒪᔪᑦ ᐃᓚᒍᑕᒃᑲᓐᓂᐅᔪᑦ ᖁᕝᕙᕆᐊᖅᑐᑦ ᐋᓐᓂᐊᖅᑐᓕᕆᓂᒃᑯᑦ 
ᐊᔪᕈᑎᖃᐃᓐᓇᓕᕐᓂᖅ (PMI) ᖁᕝᕙᓯᓐᓂᖏᓐᓄᑦ ᐃᓱᒪᒋᔭᐅᔪᓐᓇᖅᑐᑦ ᐱᐅᓂᖃᖅᑐᓂᑦ ᖃᓄᐃᓕᖓᓂᐅᔪᓂᑦ 
ᑐᖏᓕᖓᓄᑦ ᐊᖏᔪᖅᑳᒧᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᓇᑦᓯᐊᒥ, ᑭᓯᐊᓂ 
ᑖᓐᓇ ᐊᑐᐊᒐᖅ ᐃᓱᒪᖅᓲᑎᖃᖅᑎᑦᑎᔪᖅ ᐊᒻᒪ ᑐᑭᒧᐊᕈᑎᖃᖅᑎᑎᖏᑦᑐᖅ ᐱᔾᔪᑎᖃᖅᑐᓂᑦ ᑭᒃᑯᑦ 
ᐱᔪᓐᓇᖅᑎᑕᐅᒐᔭᕐᒪᖔᑕ ᐱᐅᓂᖃᖅᑐᓂᑦ ᖃᓄᐃᓕᖓᓂᐅᔪᓂᑦ. ᐃᑉᐱᒍᓱᑦᑐᒍᑦ ᐊᓯᔾᔨᕐᓂᖓ ᐊᑐᐊᒐᕐᒥ 
ᓴᖅᑭᑎᑦᑎᓪᓗᓂ ᑕᑯᔭᔅᓴᐅᔪᓂᑦ ᐊᔾᔨᒌᖏᑎᑦᑎᓂᕐᒧᑦ, ᕿᓚᒥᐅᔪᒨᒐᓗᐊᖅ ᐊᓯᔾᔨᖅᑕᐅᔪᒻᒪᓂᑦ.  

ᐃᑳᖃᑦᑕᐅᑎᔪᓂᑦ ᐊᕕᑦᑐᖅᓯᒪᔪᓂᑦ ᐊᔾᔨᓕᐅᖅᓯᒪᔪᑦ ᑕᑯᔅᓴᐅᑎᑦᑎᔪᑦ ᑖᒃᑯᐊ ᐊᓯᖏᑦ ᑲᓇᑕᒥᐅᑕᐃᑦ ᐊᕕᑦᑐᖅᓯᒪᔪᑦ 
ᒐᕙᒪᑲᕐᕕᐅᔪᑦ ᓇᓗᓇᐃᖅᓯᒪᔪᓄᑦ ᐃᑲᔪᖅᑕᐅᓂᕐᒧᑦ ᐃᓂᖓᓃᑦᑎᑦᑎᔪᑦ ᐱᑎᑕᐅᓗᑎ ᐃᖅᑲᓇᐃᔭᖅᑏᑦ ᐅᑎᕈᓐᓇᖏᑦᑐᑦ 
ᓈᒻᒪᑦᑐᒧᑦ ᐃᖅᑲᓇᐃᔭᓂᕐᒧᑦ, ᐊᒥᓱᑦ ᑮᓇᐅᔭᓕᕆᓂᑦᑎᒍᑦ ᔭᒐᐃᓂᕐᒧᑦ ᐊᑭᓕᐅᑏᑦ, ᐊᔾᔨᐸᓗᖏᑦ ᑐᔅᓯᕌᖑᓚᐅᖅᑐᒥᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐅᖃᐅᓯᐅᓂᖓᓄᑦ ᐸᐃᑉᐹᑎᒍᑦ 
ᐱᔾᔪᑎᖃᖅᑐᓂᑦ ᐊᓯᔾᔨᖅᑐᓂᑦ ᓄᖅᑲᕕᑦᑐᖅᓯᐅᑎᓄᑦ ᐊᑐᖅᑕᐅᔪᖅ. ᑖᒃᑯᐊ ᐃᑲᔫᓯᐊᑦᐃᓂᖓᓃᑦᑐᑦ 
ᐃᖅᑲᓇᐃᔭᖅᑎᐅᒐᓗᐊᓄᑦ ᐅᖓᑖᓃᑦᑐᓄᑦ 65 ᑕᑯᔅᓴᐅᑎᑦᑎᔪᓐᓇᖅᑐᓂᑦ ᑲᔪᓰᓐᓇᕐᓂᖃᕋᔭᖅᑐᑎᑦ ᐃᖅᑲᓇᐃᔭᓂᕐᒧᑦ 
ᐋᓐᓂᖅᓯᒪᓐᓂᖏᒃᑲᓗᐊᕈᑎ.  

ᐃᓱᒪᒋᔭᐅᒃᑲᓐᓂᕆᐊᓖᑦ ᖃᓄᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᑲᔪᕐᓂᐊᕐᒪᖔᑕ ᐊᑦᑕᓇᖅᑐᒦᓛᖑᔪᓂᑦ ᐃᖅᑲᓇᐃᔭᖅᑎᓂᑦ ᐊᒻᒪ ᓇᓗᓇᐃᖅᓯᓗᑎ ᐃᒪᒍᑕᖏᑦ ᐃᓂᖓᓃᑦᑐᑎᑦ 
ᑖᒃᑯᐊ ᐃᖅᑲᓇᐃᓇᐃᔭᖅᑏᑦ ᐊᔅᓱᕈᖅᑎᑕᐅᖏᓪᓗᑎ ᑮᓇᐅᔭᑎᒍᑦ ᐱᔾᔪᑎᒋᓪᓗᒋᑦ ᐅᑎᕈᓐᓇᖏᓐᓂᖏᓐᓄᑦ 
ᐃᖅᑲᓇᐃᔭᓂᕐᒧᑦ. ᐃᓚᒍᑕᖏᑦ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᓂᐊᕐᒪᖔᑕ ᓇᓗᓇᐃᔭᖅᓯᒪᑦᑎᐊᕆᐊᓖᑦ 
ᐊᒻᒪ ᐊᔾᔨᒌᑦᑎᑦᑎᓂᖃᕐᓗᑎ ᑭᒃᑯᑐᐃᓐᓇᕐᓄᑦ ᐱᔭᐅᓂᖏᓐᓄᑦ ᐃᑲᔪᖅᑕᐅᓂᕐᒧᑦ.  

ᐃᓱᒪᒋᐅᔭᕆᐊᖃᖅᑐᑦ ᐅᓪᓗᖓᓄ ᐱᒋᐊᕐᓂᕕᖓᓂ ᓄᑖᓂᑦ ᐱᑎᑕᐅᓗᑎ ᐃᖅᑲᓇᐃᔭᖅᑎᑦ ᐅᑎᕈᓐᓇᖏᑦᑐᑦ 
ᐃᖅᑲᓇᐃᔭᓂᕐᒧᑦ ᐅᕗᖓ ᔮᓐᓄᐊᕆ 16, 2023, ᐊᐅᓪᓛᓂᕐᒧᑦ ᐃᑲᔪᖅᑕᐅᓂᕐᒧᑦ ᐱᓕᕆᐊᖅ ᐲᖅᑕᐅᔪᓐᒪᑦ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 9 ᐅᑯᓇᓂ 20 

ᐊᑐᐊᒐᕐᒥᑦ. ᑖᓐᓇ ᓇᓗᓇᐃᖅᓯᒐᔭᖅᑐᖅ ᑖᒃᑯᐊ ᐃᖅᑲᓇᐃᔭᖅᑎᓕᒫᑦ ᒫᓐᓇᐅᔪᒥᑦ ᐱᔾᔪᑎᖃᖅᑐᑦ ᑖᔅᓱᒧᖓ ᐊᑐᐊᒐᕐᒧᑦ 
ᐱᑕᖃᖏᓐᓂᖓᓄᑦ ᐱᔪᓐᓇᕋᔭᕐᓗᑎ ᓈᒻᒪᑦᑐᓂᑦ ᐃᑲᔪᖅᑕᐅᓂᕐᒧᑦ. 

2. ᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ ᐃᑲᔫᓯᐊᑦ  
ᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ ᐃᑲᔫᓯᐊᑦ ᓴᖅᑭᖅᑎᑕᐅᓚᐅᖅᓯᒪᔪᖅ ᔮᓐᓄᐊᕆ 2023, ᐊᒻᒪ ᐃᑉᐱᒋᔭᕗᑦ ᑖᓐᓇ 
ᐊᑐᐊᒐᖅ ᓈᒻᒪᓐᓂᖃᕐᓇᓂ ᐱᔨᑦᑎᖅᑕᐅᓗᑎ ᐃᓐᓇᐅᓂᖅᓴᐃᑦ ᐃᖅᑲᓇᐃᔭᖅᑏᑦ. ᐃᓱᒪᒋᔭᐅᒃᑲᓂᕆᐊᖃᖅᑐᑦ 
ᐃᑲᔪᑦᑎᐊᓂᖅᓴᕆᓗᒋᑦ ᐃᖅᑲᓇᐃᔭᖅᑏᑦ ᐃᓱᒪᒋᔭᖃᕆᐊᖃᓂᐊᖅᑐᓂᑦ ᓄᖅᑲᕕᓐᓂᕐᒧᑦ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑭᓕᖅᑕᐅᔪᓐᓇᖅᑐᓂᑦ ᐋᓐᓂᖅᓯᒪᓂᕐᒧᑦ.  
 
ᐃᖅᑲᓇᐃᔭᖅᑎ ᐊᕐᕌᒍᑖᖅᐸᓪᓕᐊᓕᖅᑐᖅ 65 ᐱᓇᓱᐊᕈᓐᓇᖅᑎᑕᐅᔪᓐᓇᖅᑐᖅ ᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ 
ᐃᖅᑲᓇᐃᔭᖅᑎᐅᔪᖅ ᐃᒪᐃᒃᑯᓂ: 

• ᐱᓇᓱᐊᕈᓐᓇᕐᓗᑎ ᐊᓯᖏᓐᓂ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ; ᐊᒻᒪ 
• ᐊᓯᖏᓐᓂ ᐃᑲᔪᖅᑕᐅᓂᕐᒧᑦ ᕿᓂᕐᓂᐅᔪᑦ ᐊᒻᒪ ᐊᓯᖏᓐᓂ ᐃᑲᔪᖅᑕᐅᓂᕐᒨᖓᔪᑦ ᐸᕐᓇᐅᑦ 

ᓇᓗᓇᐃᖅᓯᓯᒪᓪᓗᓂ ᐊᑯᓂᐅᓂᕆᔭᖓ ᐱᔭᕇᕐᓗᒍ ᐸᕐᓇᐅᑦ, ᐊᒻᒪ ᐊᑦᑕᓇᐃᖅᓯᓗᓂ ᐊᑦᑎᓛᖓᓂ 2 
ᐊᕐᕌᒍᐃᑦ ᓈᒻᒪᑦᑐᒥ ᐃᖅᑲᓇᐃᔮᒥᑦ, ᓈᒻᒪᑦᑐᒥᑦ ᐱᔭᕇᖅᑕᐅᔪᓐᓇᖏᑦᑐᖅ ᓯᕗᓂᐊᒍᑦ ᐃᖅᑲᓇᐃᔭᖅᑎ 
ᐱᓇᓱᐊᕈᓐᓇᓚᐅᖅᑎᓐᓇᒍ ᐃᓐᓇᑐᖃᖅᓯᐅᑎᓄᑦ ᐃᑲᔫᓯᐊᑦ, ᐅᕝᕙᓘᓐᓃᑦ 65−ᕈᕈᓂ. 

 
ᐃᓱᒪᒋᔭᐅᔪᓃᒃᑲᓗᐊᖅᑎᓪᓗᒍ, ᑖᓐᓇ ᐃᑲᔪᕈᓐᓇᖅᑐᖅ ᐃᓐᓇᐅᓂᖅᓴᓂᑦ ᐃᖅᑲᓇᐃᔭᖅᑎᓂᑦ, ᐃᑲᔪᖅᑕᑐᐊᕆᔭᖏᑦ 
ᐃᓐᓇᐅᓂᖅᓴᐃᑦ ᐃᖅᑲᓇᐃᔭᖅᑏᑦ ᐅᑎᕈᓐᓇᖅᑐᑦ ᐃᓚᖏᓐᓄᑦ ᐃᖅᑲᓇᐃᔭᓂᕐᒧᑦ. ᐱᑕᖃᖏᑦᑐᑕᖃᐃᓐᓇᖅᑐᖅ 
ᐃᓐᓇᐅᓂᖅᓴᓄᑦ ᐃᖅᑲᓇᐃᔭᖅᑎᓄᑦ ᐱᔪᓐᓇᖅᑎᑕᐅᖏᑦᑐᓄᑦ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ (VR) 
ᑭᓯᐊᓂ ᓄᖅᑲᕕᖁᔭᐅᔪᑦ ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐋᓐᓂᖅᓯᒪᓂᕐᒧᑦ.  
 
ᑐᕌᒐᕆᔭᖓ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ ᐊᑯᑎᒍᓇ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᑲᔪᕐᓗᑎ ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᒃᑲᓐᓂᕈᓐᓇᓕᕐᓗᑎ ᐊᒻᒪ/ᐅᕝᕙᓘᓐᓃᑦ 
ᐃᖅᑲᓇᐃᔭᓕᕐᓂᕈᑎ, ᑕᐃᒪᐃᓐᓂᖓᓄᑦ ᑖᓐᓇ ᐃᖅᑲᓇᐃᔭᖅᑎᐅᔪᖅ ᐃᖅᑲᓇᐃᔭᕈᓐᓇᕋᔭᖏᑦᑐᖅ, ᑕᐃᒪᓕ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᑲᔪᓯᑎᑦᑎᔮᖏᑦᑐᑦ ᐱᑕᖃᖅᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᒧᑦ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ. ᐱᓇᓱᐊᕈᓐᓇᖅᑎᑕᐅᑎᓐᓇᒋᑦ ᐃᑲᔪᖅᑕᐅᓂᕐᒧᑦ 
ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ, ᐃᓐᓇᐅᓂᖅᓴᓄᑦ ᐃᖅᑲᓇᐃᔭᖅᑎᓄᑦ ᐱᓇᓱᐊᕈᓐᓇᖅᑎᑕᐅᒐᔭᖏᑦᑐᑦ ᓄᖅᑲᕕᓐᓂᕐᒧᑦ 
ᐊᐅᓪᓛᓂᕐᒧᑦ ᐃᑲᔫᓯᐊᓂᑦ, ᐊᒻᒪ ᑎᑎᕋᖅᑕᐅᓯᒪᔪᑦ ᐊᐅᓪᓛᖅᑎᑕᐅᑦᑕᐅᑎᒋᒐᕙᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓄᖅᑲᕕᑦᑐᖅᓯᐅᓕᕆᔨᒃᑯᓐᓄᑦ, ᐱᑎᑕᐅᓂᐊᖅᑐᑎᑦ ᐃᓚᐃᓐᓇᖓᓂ ᑭᙳᕗᓂᐊᒍᑦ 
ᑮᓇᐅᔭᓕᐊᕆᓚᐅᖅᑕᖏᓐᓂ.  
 
ᓄᖅᑲᖅᑎᐅᓂᖅᓴᐃᑦ ᐃᖅᑲᓇᐃᔭᖅᑏᑦ ᐱᓇᓱᐊᕈᓐᓇᖅᑎᑕᐅᔪᓐᓇᖅᑐᑎ ᐃᓚᒍᑕᖏᓐᓄᑦ ᐊᑭᓕᖅᑕᐅᓂᕐᒧᑦ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᓗᓇᐃᖅᓯᓯᒪᒻᒪᑕ  ᐱᐅᓯᑎᒋᐊᕈᑎᑕᖃᖏᑦᑐᑦ 
ᐅᕝᕙᓘᓐᓃᑦ ᐊᓯᖏᓐᓂ ᐊᑐᐃᓐᓇᐅᔪᓂᑦ ᑮᓇᐅᔭᔅᓵᓄᑦ ᔭᒐᑦᑐᓄᑦ ᐃᑲᔪᖅᑕᐅᓂᕐᒧᑦ ᐃᓐᓇᐅᓂᖅᓴᓄᑦ 
ᐃᖅᑲᓇᐃᔭᖅᑎᓄᑦ ᖄᖏᖅᓯᒪᓕᖅᑎᓪᓗᒋᑦ ᓄᖅᑲᕕᑦᑐᖅᓯᐅᑎᖏᑦ.  

ᐃᑲᔪᕈᑎᐅᔪᑦ ᐃᓂᖓᓃᒋᐊᓖᑦ ᑖᒃᑯᐊ ᐃᓐᓇᐅᓂᖅᓴᐃᑦ ᐃᖅᑲᓇᐃᔭᖅᑏᑦ ᐱᕕᖃᕈᓐᓇᓂᐊᕐᖓᑕ ᐊᐅᓪᓛᓂᕐᒧᑦ 
ᓄᖅᑲᕕᓐᓂᕐᒧᑦ ᓂᕆᐅᓐᖃᕐᓂᖏᒃᑯᑎ ᓄᖅᑲᕕᓐᓂᐊᖅᑐᑎᑦ, ᐱᔾᔪᑎᒋᓇᓱᐊᖅᑑᔮᖅᑕᖓᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ 
ᐃᑲᔫᓯᐊᑦ.  

ᐃᑉᐱᒍᓱᑦᑐᒍᑦ ᐃᓱᒪᒋᔭᐅᔭᕆᐊᖃᖅᑐᑎ ᑖᒃᑯᓄᖓ ᐃᑲᔫᓯᐊᓄᑦ ᐊᑐᐃᓐᓇᐅᓗᑎ ᐃᖅᑲᓇᐃᔭᖅᑎᓕᒫᓄᑦ 
ᐅᑎᕈᓐᓇᖏᒍᓐᓇᖅᑐᑦ ᐃᖅᑲᓇᐃᔭᓂᕐᒧᑦ ᐱᔾᔪᑎᒋᓗᒍ, ᐃᓚᖓᑎᒍᑦ, ᐃᖅᑲᓇᐃᔭᕐᓂᕕᖓᓂ ᐋᓐᓂᓂᕐᒧᑦ. 
ᐃᑉᐱᒍᓱᒻᒥᔪᒍᑦᑕᐅᖅ ᓄᖅᑲᕕᓐᓂᕐᒧᑦ ᐊᐅᓪᓛᓂᕐᒧᑦ ᐃᑲᔫᓯᐊᑦ ᓅᑦᑕᐅᓗᑎ ᓄᖅᑲᕕᑦᑐᖅᓯᐅᑎᓄ ᐃᓚᖓᓄ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 10 ᐅᑯᓇᓂ 20 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᐃᑦ ᐱᑕᖃᕐᓂᖏᓐᓄᑦ 
ᐱᔪᓐᓇᖅᑎᑕᐅᓗᑎ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔨᑦᑎᖅᑕᐅᔪᓂᑦ ᐱᔭᐅᓗᓂ ᑖᓐᓇ ᐃᑲᔪᖅᑕᐅᓂᐅᔪᖅ.  
 

3. ᐃᑲᔪᖅᑕᐅᓂᖏᑦ ᐃᖅᑲᓇᐃᔭᖅᑏᑦ ᐅᑎᓂᕐᒧᑦ ᐃᖅᑲᓇᐃᔭᓂᕐᒧᑦ ᓯᕗᓂᐊᒍᑦ ᐋᓐᓂᓂᕐᒧᑦ ᐃᖅᑲᓇᐃᔭᖅᑎᑦᑎᓚᐅᖅᑐᓄᑦ 
ᐊᑐᐊᒐᐃᑦ ᐅᖃᖅᓯᒪᔪᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᖃᓄᑐᐃᓐᓇᖅ 
ᐱᓇᓱᐊᕐᓂᖃᕐᓗᑎ ᐃᖅᑲᓇᐃᔭᖃᑎᖃᕐᓗᑎ ᐱᓕᕆᖃᑎᒌᑦᑐᓂᑦ ᐃᖅᑲᓇᐃᔭᖅᑎᑦᑎᔪᓂᑦ, ᐃᖅᑲᓇᐃᔭᖅᑎ ᐊᒻᒪ 
ᑲᒪᒋᔭᖃᓂᕐᒧᑦ ᐱᔨᑎᕋᐅᑎᖃᖅᑎᑦᑎᔩᑦ ᐃᖅᑲᓇᐃᔭᖅᑎᐅᔪᖅ ᐅᑎᕈᓐᓇᓕᕐᓗᓂ ᐃᖅᑲᓇᐃᔭᕐᓗᓂ ᓯᕗᓂᐊᒍᑦ 
ᐋᓐᓂᓂᕐᒧᑦ ᐃᖅᑲᓇᐃᔭᖅᑎᑦᑎᓚᐅᖅᑐᓄᑦ. ᐃᓚᖏᓐᓂ ᖃᓄᐃᖓᓂᐅᔪᓂᑦ, ᐃᖅᑲᓇᐃᔭᖅᑎᑦᑎᔪᑦ ᐱᕕᖃᒃᑲᓐᓂᕆᐊᓖᑦ 
ᓇᓗᓇᐃᕐᓗᒍ ᐱᑎᑦᑎᔪᓐᓇᕐᓂᖏᓐᓄᑦ ᐃᖅᑲᓇᐃᔭᖅᑎᓂᑦ. ᐅᕙᓂ ᐊᑐᐊᒐᖅ 04.01 ᐊᑭᓕᖅᑕᐅᓂᕐᒥᑦ 
ᐊᑭᓕᖅᑕᐅᔾᔪᑎᓂ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑭᓖᖏᓐᓇᖃᑦᑕᓂᐊᖅᑐᑦ 
ᑮᓴᐅᔾᔭᔅᓵᓄᑦ ᔭᒐᑦᑐᓄᑦ ᐊᑭᓕᖅᑕᐅᓂᖏᓐᓄᑦ ᑭᓯᐊᓂ: 
a) ᐃᖅᑲᓇᐃᔭᖅᑎ ᐅᑐᕈᓐᓇᓕᕈᓂ ᐃᖅᑲᓇᐃᔭᓂᕐᒧᑦ ᒪᓕᓐᓂᖃᖅᑐᓂᑦ ᐊᑐᐊᒐᕐᒥᑦ 04.14, ᓴᓇᕝᕕᖕᒧᑦ 

ᐅᑎᕐᓂᐊᖅᑐᓄᑦ; 
b) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᓇᓗᓇᐃᖅᓯᔪᑦ ᑖᓐᓇ ᐃᖅᑲᓇᐃᔭᖅᑎᐅᔪᖅ 

ᐊᑦᑕᓇᖏᑦᑐᒥᑦ ᐅᑎᕈᓐᓇᓕᖅᑐᓂ ᓈᒻᒪᓐᓂᖃᖅᑐᒧᑦ ᐃᖅᑲᓇᐃᔭᓂᕐᒧᑦ; ᐊᒻᒪ/ᐅᕝᕙᓘᓐᓃᑦ 
c) ᐃᖅᑲᓇᐃᔭᖅᑎ ᐊᖏᖅᓯᒪᓪᓗᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

ᐊᖏᖅᑕᐅᓯᒪᔪᒥᑦ ᐊᓯᖏᓐᓄ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ (VR) ᐱᓕᕆᐊᒥᑦ, ᑕᐃᑲᓂᐅᑎᓪᓗᒍ 
ᐱᔪᓐᓇᖅᑎᑕᐅᓂᐊᖅᑐᑦ ᐱᓗᑎ ᐊᓯᖏᓐᓂ ᐊᑭᓕᖅᑕᐅᓂᕐᒧᑦ ᓇᓗᓇᐃᔭᖅᑕᐅᓯᒪᔪᓂᑦ ᐊᑐᐊᒐᖅ 05.01, 
ᐊᓯᖏᓐᓄ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐱᔪᓐᓇᖅᑎᑕᐅᓂᕐᒧᑦ ᐊᒻᒪ ᐊᑐᐊᒐᖅ 05.05, ᐊᓯᖏᓐᓄ 
ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐃᑲᔫᓯᐊᑦ ᐊᒻᒪ ᑐᓂᔭᐅᔪᑦ.  

ᐃᖅᑲᓇᐃᔭᖅᑎᑦᑎᔪᖅ ᑭᖑᕙᖅᑎᑦᑎᓪᓗᒍ ᐅᑎᓂᕐᒧᑦ ᐃᖅᑲᓇᐃᔭᓂᕐᒧᑦ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᖅᑲᓇᐃᔭᖅᑎᒥᑦ ᓂᕈᐊᕋᔅᓴᖃᖅᑎᑦᑎᓯᒪᔪᑦ ᓄᖅᑲᑎᓪᓗᒋᑦ ᑮᓇᐅᔭᔅᓵᖏᑦ ᔭᒐᑦᑐᓄᑦ 
ᐊᑭᓕᖅᑕᐅᓂᕐᒧᑦ ᑐᓐᖓᓂᖃᖅᑐᑦ ᓇᓗᓇᐃᖅᑕᐅᓚᐅᖅᑐᓂ ᑖᓐᓇ ᐃᖅᑲᓇᐃᔭᖅᑎᐅᔪᖅ ᐅᑎᕈᓐᓇᖅᑐᓂ 
ᓈᒻᒪᓐᓂᖃᖅᑐᒧᑦ ᐃᖅᑲᓇᐃᔭᓂᕐᒧᑦ, ᐅᕝᕙᓘᓐᓃᑦ, ᐃᖅᑲᓇᐃᔭᖅᐅᔪᖅ ᐱᖏᓐᓈᕈᓐᓇᖏᒃᑯᓂ ᐊᑭᓕᐅᑎᓂᑦ, 
ᐊᖏᕈᓐᓇᖅᑐᑦ ᐊᓯᖏᓐᓄᑦ ᐃᑲᔪᖅᑕᐅᓂᕐᒧᑦ ᒪᒥᓴᓂᕐᒧᑦ ᐊᒻᒪ ᐃᖅᑲᓇᐃᔮᖅᑖᕋᓱᐊᖅᐸᓪᓕᐊᓕᕐᓗᓂ ᐊᓯᐊᓂᑦ.  

ᐃᑉᐱᒍᓱᒃᑯᑦᑕ ᑖᓐᓇ ᐃᖅᑲᓇᐃᔭᖅᑎᑦᑎᔪᖅ ᐱᕙᓪᓕᐊᑎᑦᑎᓪᓗᑎ ᓇᓗᓇᐃᖅᑕᐅᓂᖏᓐᓄᑦ ᐱᑕᖃᖅᑎᑕᐅᓂᐅᔪᑦ, 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᓕᕆᐊᖃᕆᐊᖃᖅᑐᑦ ᐅᑕᖅᑭᓗᑎ 
ᓇᓗᓇᐃᖅᑕᐅᓂᖓᓄᑦ ᐊᐱᕆᔭᐅᓚᐅᖅᑎᓐᓇᒍ ᐃᖅᑲᓇᐃᔭᖅᑎ ᑮᓇᐅᔭᑎᒍᑦ ᐊᔅᓱᕈᕐᓇᑐᒃᑰᖁᓪᓗᒋᑦ ᐅᕝᕙᓘᓐᓃᑦ 
ᓄᖅᑲᐅᑎᓗᒋᑦ ᐃᖅᑲᓇᐃᔮᖏᑦ ᐋᓪᓂᖅᕕᒋᓯᒪᔭᖓᓄ ᐃᖅᑲᓇᐃᔭᖅᑎᑦᑎᔪᒧᑦ.  

ᐋᖅᑭᒋᐊᖅᑕᐅᓂᖏᑦ ᐃᖅᑲᓇᐃᔭᖅᑎᑦ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ, ᐃᓚᖓ 40 (2): ᐅᖓᕐᕙᕆᐊᖅᓯᒪᔪᑦ 
ᐊᑭᓕᖅᑕᐅᓂᕐᒧᑦ ᐃᓱᒪᒋᔭᐅᔭᕆᐊᓖᑦ ᐱᔪᓐᓇᖅᑎᑕᐅᓗᑎ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᐅᖓᕐᕙᕆᐊᖅᓯᓗᑎ ᐃᖅᑲᓇᐃᔭᖅᑏᑦ ᐊᑭᓕᖅᑕᐅᓂᖏᓐᓄᑦ ᐱᔪᓐᓇᖅᑎᑕᐅᔪᓂᑦ ᐅᖓᑖᓃᑦᑐᓄ 
ᖃᖓᒃᑰᓂᖓ ᐊᔪᕈᑎᖃᓂᕐᒧᑦ ᐱᔾᔪᑎᒋᓪᓗᒍᑦ ᐊᐅᓚᑕᐅᓂᖏᓐᓄᑦ ᑭᖑᕙᖅᑐᓄᑦ ᐃᖅᑲᓇᐃᔭᖅᑏᑦ 
ᐊᐅᓚᒍᓐᓇᖏᑕᖏᓐᓂ.  

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 11 ᐅᑯᓇᓂ 20 

4. ᐃᓱᒪᒋᔭᐅᓂᖏᑦ ᓄᑖᒃ ᑐᑭᓯᒋᐊᕈᑎᓄᑦ ᓱᓇᒃᑯᑖᑦ ᐃᖅᑲᓇᐃᔭᖅᑎᓄᑦ 
ᐊᔾᔨᒌᓐᓂᖃᖅᑐᓂᑦ ᖃᓄᐃᓕᖓᓂᐅᔪᓂᑦ ᓴᖅᑭᖃᑦᑕᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑭᓕᖅᑕᐅᔪᓂᑦ ᐊᖏᔪᒥᑦ ᓇᓗᓇᐃᖅᑲᑎᑦᑎᒍᓐᓇᖅᑐᑦ ᐃᖅᑲᓇᐃᔭᖅᑎᓄᑦ, ᓲᕐᓗ ᖃᓄᐃᑦᑐᓂᑦ 
ᐱᓕᕆᒋᐊᖃᕐᓂᖓᓄᑦ ᐃᖅᑲᓇᐃᔭᖅᑎᐅᔪᖅ ᐊᖏᖅᑕᐅᓯᒪᓗᓂ ᐊᑭᓕᖅᑕᐅᓂᕐᒧᑦ, ᑭᓱᓂᑦ ᐃᖅᑲᓇᐃᔭᖅᑎ 
ᓂᕆᐅᒋᐊᖃᕐᒪᖔᖅ ᐋᓐᓂᐊᖅᑐᓕᕆᓂᕐᒧᑦ ᐊᐅᓪᓚᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᒐᔭᕐᒪᖔᖅ ᐊᑭᓕᖅᑕᐅᔪᑦ 
ᐊᐅᓪᓚᖅᑕᐅᑎᓪᓗᒋᑦ ᐱᓕᕆᔭᐅᔪᒥᑦ ᐊᐅᓚᑕᐅᓂᖓᓄᑦ ᓄᖅᑲᕕᑦᑐᖅᓯᐅᑎᓄᑦ.  
 
ᐊᒥᓱᑦ ᐃᖅᑲᓇᐃᔭᖅᑏᑦ ᐱᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) ᐱᔨᑦᑎᖅᑕᐅᔪᓂᑦ 
ᕿᓂᖅᑐᑦ ᓇᓗᓇᐃᔭᖅᓯᒪᔪᓂᑦ ᐱᔾᔪᑎᖃᖅᑐᒥᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐱᕙᓪᓕᐊᓂᖏᓐᓄᑦ.  
 
ᐃᖅᑲᓇᐃᔭᖅᑏᑦ ᐃᑉᐱᒍᓱᑦᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐊᑐᐊᒐᖏᑦ 
ᐅᖃᓕᒫᒐᐃᑦ ᐊᒻᒪ ᐃᖅᑲᓇᐃᔭᖅᑎᓄᑦ ᐅᖃᓕᒫᒐᕋᓚᑦ ᐱᒡᒐᓴᖃᑦᑕᖅᑐᑦ, ᐊᒻᒪ ᑕᑯᔅᓴᐅᖏᓐᓇᕈᓐᓇᖏᑦᑐᑦ 
ᑐᑭᓯᒋᐊᕈᑎᓂᑦ ᕿᓂᖅᑕᖏᓐᓂ ᐱᔭᕆᐊᖃᖅᑕᖏᓐᓂ.  

ᐃᖅᑲᓇᐃᔭᖅᑎᓄᑦ ᐅᖃᓕᒫᒐᕋᓚᑦ ᐊᒻᒪ ᐃᓯᕈᑎᖓ ᐅᑎᖅᑎᑦᑎᓂᕐᒧᑦ ᐱᐅᔪᓂᑦ ᓇᓗᓇᐃᔭᐃᓂᖃᖅᑎᑦᑎᔪᑦ 
ᐊᑭᓕᖅᑕᐅᔪᒥᑦ ᑭᓯᐊᓂ ᐱᑕᖃᖏᑦᑐᑦ ᖃᐅᔨᒋᐊᕐᕕᖏᑦ ᐊᑐᐊᒐᕐᓂᑦ ᐅᕝᕙᓘᓐᓃᑦ ᒪᓕᒐᕐᓂᑦ. 
ᐱᑕᖃᖅᑎᑎᑎᖏᒻᒥᔪᖅᑕᐅᖅ ᑐᕌᕈᑎᖏᓐᓂ ᑕᑕᑎᕆᐊᓕᓐᓄᑦ ᐃᒻᑲᓇᐃᔭᖅᑎᓄᑦ ᐱᔭᐅᔭᕆᐊᖃᕈᓐᓇᖅᑐᓄᑦ (ᓲᕐᓗ: 
ᐃᖅᑲᓇᐃᔭᖅᑏᑦ ᐅᓂᒃᑳᖏᑦ ᐋᓐᓂᓂᕐᒧᑦ, ᐊᐅᓪᓚᓂᕐᒧᑦ ᑮᓇᐅᔭᖅᑐᕈᑎᓄᑦ ᑕᑕᑎᕆᐊᓖᑦ, ᑲᔪᓰᓐᓇᑎᑦᑎᓂᕐᒧᑦ 
ᑕᑕᑎᕿᐊᓖᑦ ᒪᑐᐃᖅᑕᐅᑲᓐᓂᕐᓂᖓᓄᑦ ᐊᑭᓕᖅᑕᐅᔪᖅ, ᐊᓯᖏᓪᓗ).  

ᐃᑉᐱᒋᔭᓄᑦ ᐃᑲᔫᑎᖃᕋᔭᖅᑐᓂ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᓱᒪᒋᔭᖃᕐᓂᕈᑎ ᑲᑎᖅᓱᐃᓗᑎ ᑎᑎᕋᖅᓯᒪᔪᓂᑦ ᐊᑕᐅᓯᒡᒍᑎᓂᑦ ᒪᑉᐱᒐᕐᒥᑦ ᑐᑭᓯᒋᐊᕈᑎᓄᑦ ᐱᔾᔪᑎᖃᖅᑐᑦ 
ᖃᓄᐃᓕᖓᓂᐅᒐᔪᑦᑐᑦ ᓴᖅᑭᖃᑦᑕᖅᑐᑦ.  

ᑐᑭᓯᒋᐊᕈᑏᑦ ᐃᓗᓕᖃᕈᓐᓇᖅᑐᑦ ᖃᓄᐃᑦᑐᑐᐃᓐᓇᕐᓂ ᑕᑕᑎᕆᐊᓕᓐᓂ ᐅᕝᕙᓘᓐᓃᑦ ᖃᓄᐃᓕᓯᒋᐊᕈᑎᓂᑦ 
ᐃᖅᑲᓇᐃᔭᖅᑎᒧᑦ ᖃᓄᐃᓕᓯᒋᐊᕈᑎᒋᒐᔭᖅᑕᖓᓄᑦ, ᓇᓗᓇᐃᔭᖅᓯᒪᓂᖏᑦ ᐊᑯᓂᐅᓂᕆᒐᔪᑦᑕᖏᑦ ᐃᖅᑲᓇᐃᔭᖅᑎ 
ᓂᕆᐅᓐᓂᐊᕐᓗᓂ/ᐱᕙᓪᓕᐊᓂᖓ ᐊᑭᓕᖅᑕᐅᔪᖅ ᑭᒡᒐᖅᑐᐃᔨ ᒪᓕᒋᐊᖃᕋᔭᖅᑕᖏᓐᓂ, ᐊᒻᒪ ᑐᑭᒧᐊᕈᑎᒥᑦ ᓇᑭᑦ 
ᓇᓂᔪᓐᓇᕐᓗᒋᑦ ᐊᑐᑦᑐᐊᓂᓖᑦ ᐊᑐᐊᒐᐃᑦ.  

ᓈᒻᒪᓐᓂᖃᖅᑎᓪᓗᒍ, ᑖᒃᑯᐊ ᐊᑕᐅᓯᒡᒍᑎᑦ ᒪᑉᐱᒐᐃᑦ ᑐᑭᓯᒋᐊᕈᑎᖃᖅᑎᑦᑎᔪᓐᓇᕐᒥᔪᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓐᓂᑦ (WAO) ᐃᖅᑲᓇᐃᔭᖅᑎᐅᔪᖅ ᐃᑲᔪᖅᑕᐅᑲᓐᓂᕈᒪᑉᐸᑦ.  

ᑖᒃᑯᐊ ᓇᓂᔭᐅᔪᓐᓇᕋᓗᐊᖅᑎᓪᓗᒋᑦ ᖃᕋᓴᐅᔭᒃᑯᑦ ᑭᓇᑐᐃᓐᓇᕐᒧᑦ ᐃᖅᑲᓇᐃᔭᖅᑎᒧᑦ ᐱᔭᔅᓴᐅᓗᓂ, ᑐᑭᓯᒋᐊᕈᑏᑦ 
ᐊᑲᐅᔾᔪᑎᐅᒐᔭᕐᒥᔪᑦ ᑭᓱᓕᕆᔾᔪᑎᐅᓗᑎ ᐱᔭᕆᔭᐅᔪᓄᑦ ᐊᐅᓚᑦᑎᔨᓄᑦ ᐱᑕᖃᖅᑎᓪᓗᒋᑦ ᐃᖅᑲᓇᐃᔭᖅᑏᑦ ᐃᑲᔪᕐᓗᒋᑦ 
ᑐᑭᓯᑦᑎᐊᓂᖅᓴᐅᓗᑎ ᐱᕙᓪᓕᐊᓂᖏᓐᓄᑦ ᐊᖏᖅᑕᖏᓐᓂ.  

B) ᐊᑐᓕᖁᔨᔾᔪᑏᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄ (WSCC) 2022 
ᐅᓂᒃᑳᓕᒥ ᓴᖅᑭᒃᑐᓂᒃ: 

5. ᐃᓱᒪᒃᓴᖅᓯᐅᕆ ᐋᖅᑭᒃᓯᒪᔪᒥ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐅᓐᓂᕐᓗᒃᓴᕐᓂᕐᒧ ᐱᓕᕆᔾᔪᓯᕐᒥ 
ᒫᓐᓇᐅᔪᖅ, ᐋᖅᑭᒃᓯᒪᔪᓂᒃ ᐱᓕᕆᔾᔪᓯᓂᒃ ᐱᑕᖃᖏᑦᑐᖅ ᓴᓇᔨ ᐅᓐᓂᕐᓗᒃᓴᕈᒪᒍᓂ ᐱᔾᔪᑎᖃᖅᑐᓂᒃ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓄ (WSCC) ᑕᑕᑎᕆᓂᖏᑕ ᒥᒃᓵᓄ. 
ᐅᓐᓂᕐᓗᒃᓴᕐᓃᑦ ᑲᒪᔩᑦ ᖁᓕᕇᖓᓄ ᑎᑭᐅᑎᒐᔪᒃᑐᑦ ᓴᓇᔨᐅᔪᑦ ᐊᒃᓱᕈᖅᑎᑕᐅᓂᖏᓐᓂ ᓂᕆᖃᕈᑎᖃᕌᖓᒥᒃ,   

ᐊᓯᖏᑦ ᓴᓇᔩᑦ ᐃᓱᒫᓘᑎᓂ ᐅᖃᐅᓯᕆᓚᐅᖅᑕᖏ ᐋᒃᑭᓯᒪᔪᒥ ᐱᓕᕆᔾᔪᓯᕐᒥ ᐱᑕᖃᖏᓐᓂᖓᓂ, ᑕᐃᒪᐃᒻᒪ 
ᐱᒻᒪᕆᐅᖏᑦᑐᒥᒃ ᐃᒃᐱᒍᓱᓚᐅᖅᑐᒃ. ᐃᓚᖏᑦ ᐱᔪᓐᓇᕐᓂᖃᕐᕕᐅᔪᑦ ᐃᓚᖃᖅᑐᑦ ᑐᓴᖅᑕᐅᔪᒃᓴᓂᒃ ᐱᔾᔪᑎᖃᖅᑐᓂᒃ 
ᐅᓐᓂᕐᓗᒃᓴᕐᓂᒧ ᐱᓕᕆᔾᔪᓯᕐᒥ ᖃᕋᓴᐅᔭᑎᒍᑦ ᑐᑭᓯᓇᖅᑐᖅ ᐊᒻᒪᓗ ᓇᓂᔭᒃᓴᐅᓪᓗᓂ ᓴᓇᔨᐅᔪᓄᑦ 
ᐱᓕᕆᔭᐅᔪᓐᓇᖅᑐᓂᒃ ᐃᓱᒫᓘᑎᓂᒃ ᐅᖃᐅᓯᖃᕈᒪᒃᐸᑕ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑰᒫᓄᑦ ᑲᑎᒪᔨᖏᓐᓄ. 
ᐃᒃᐱᒍᓱᒃᐳᒍ ᐱᕚᓪᓕᕋᔭᖅᑐᖅ ᓴᓇᔨᓄᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐋᖅᑭᒃᓯᔪᓐᓇᖅᐸᑕ ᐱᓕᕆᔾᔪᓯᕐᓂ ᐊᑐᐃᓐᓇᐅᔪᓂᒃ ᖃᕋᓴᐅᔭᑎᒍᑦ. ᑖᒃᑯᐊ ᐱᓕᕆᔾᔪᓰᑦ 
ᓇᓗᓇᐃᖅᓯᓪᓗᐊᖅᑐᑦ ᒪᓕᒋᐊᓕᖕᓂ ᐅᓐᓂᕐᓗᒃᓴᕐᓂᕐᒧ ᐊᒻᒪᓗ ᓇᓚᐅᑦᑖᖅᑕᐅᔪᒥᒃ ᐱᕕᒃᓴᖓᓂ ᖃᖓ ᓴᓇᔨᐅᔪᖅ 
ᓯᕘᕋᓪᓗᐊᕐᓂᖓᓂ ᑐᓴᖅᑎᑕᐅᓂᕐᒥ.  

i. ᑐᑭᓯᒋᐊᕈᑎᓂᑦ ᕿᒥᕐᕈᔭᐅᔪᖃᒪᐅᖏᑦᑐᖅ ᐅᑯᓇᖓᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐱᔾᔪᑎᖃᖅᑐᒥᑦ ᑖᔅᓱᒥᖓ ᐊᑐᓕᖁᔭᐅᔪᒥᑦ. 

 
C) ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

2021 ᐅᓂᒃᑳᓕᐊᖏᓐᓂᒃ: 
6. ᖃᐅᔨᓴᕐᓃᑦ ᐊᔪᕐᓇᙱᒻᒪᖔᑦ ᑖᒃᑯᓄᖓᓪᓚᑦᑖᖅ ᐃᑲᔪᖅᓯᕐᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ ᑕᑕᑎᕆᓂᕐᓄᑦ ᑲᒪᔪᑦ 

ᑖᒃᑯᓂᖓ ᐃᓱᒪᒧᑦ ᐊᔪᕈᑎᓕᖕᓂᒃ  
ᐃᒃᐱᒍᓱᓚᐅᖅᐳᒍ ᑖᓐᓇ ᐃᑲᔪᕋᔭᕐᒥᔪᖅ ᐱᓕᕆᐊᓄᑦ ᐊᐅᓚᑦᑎᔨᒧ ᐊᒃᓱᕉᖏᓐᓂᖅᓴᐅᓕᕐᓗᓂ ᐊᒻᒪᓗ 
ᐱᔪᓐᓇᖅᓯᑎᑦᑎᓗᓂ ᓴᓇᔨᓂᒃ ᑕᑕᑎᕆᔭᖓᓂ ᑐᑭᓯᐅᒪᓗᓂᒋ ᐊᒻᒪᓗ ᐃᒃᐱᒍᓱᒡᓗᑎ ᐱᐅᓂᖅᓴᒥ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᐃᑲᔪᖅᓱᖅᑕᐅᓂᖏᓐᓂ.  

i. ᓄᑖᙳᕆᐊᖅᑐᒥᒃ ᐱᓚᐅᖏᒃᑲᓗᐊᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᒃᑯᓐᓂ (WSCC) ᑖᓐᓇ ᐊᑐᓕᖁᔭᐅᔪᖅ ᐱᔾᔪᑎᒋᔾᓗᒍ ᐱᓗᐊᖅᑐᒥ, ᐊᑐᐊᒐᖅ 03.09 ᐃᓱᒪᒃᑯᑦ 
ᐊᔪᕈᑎᓖᑦ ᕿᒥᕐᕈᔭᐅᓚᐅᖅᑐᖅ ᐊᐅᓚᑦᑎᓂᕐᒧᑦ ᑲᑎᒪᔨᓄᑦ ᑎᓯᐱᕆ 2022−ᒥ. 

 
7. ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨ 

ᓴᖅᑭᑕᐅᓂᖓ ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨᒧ ᑎᑎᕋᕐᕕᒃ ᓄᓇᑦᓯᐊᒧᑦ ᐊᒻᒪᓗ ᓄᓇᕘᒻᒧᑦ ᓈᒻᒪᓛᖑᓇᔭᖅᑐᑦ ᐊᒻᒪᓗ 
ᐊᑐᓕᖁᓯᒪᓪᓗᑎᒍᑦ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᕿᓂᕐᓗᑎᒃ ᐊᔪᕐᓇᙱᒃᑲᓗᐊᕐᒪᖔᑦ ᑕᐃᒪᐃᑦᑐᒥᒃ ᑎᑎᕋᕐᕕᒃᑕᖃᕐᓗᓂ.  

i. ᓄᑖᙳᕆᐊᖅᑐᑦ: ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ (WAO) ᓇᖕᒥᓂᖃᖃᑕᐅᔪᑦ 
ᑐᓴᖅᑎᑦᑎᔾᔪᑎᓂᒃ ᐱᔾᔪᑎᖃᖅᑐᓂᒃ ᐃᖅᑲᓇᐃᔭᕐᕕᖕᓂᒃ ᐅᖃᐅᔾᔨᔨᓄᑦ ᑎᑎᕋᕐᕕᖓᓂ ᐊᐃᕐᕆᓕ 2022−ᒥ. 
ᑐᓴᕐᕕᒋᒃᑲᓐᓂᓚᙱᑕᕗ ᐊᓂᒍᐃᔪᓂᒃ ᐱᔾᔪᑎᖃᖅᑐᓂᒃ ᑖᔅᓱᒪᙵ ᐱᓕᕆᖃᑎᒌᖕᓂᕐᒥ.  

 

D) ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
2019 ᐅᓂᒃᑳᓕᐊᖏᓐᓂᒃ: 

8. ᐃᓱᒪᒃᑯᑦ ᐊᔪᕈᑎᓖᑦ  
ᐃᓱᒪᒃᑯᑦ ᐊᔪᕈᑎᓖᑦ ᐅᓄᓛᖑᖃᑦᑕᖅᑐᑦ ᐱᓕᕆᐊᒃᓴᐃᑦ ᑕᐃᑯᙵᖃᑦᑕᖅᑐᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓐᓄᑦ (WAO). ᐃᓱᒪᒧᑦ ᖃᓄᐃᙱᑦᑎᐊᕐᓂᖅ ᑲᒪᒋᔭᐅᔭᕆᐊᖃᕐᒪᑦ ᐊᔾᔨᐅᙱᓐᓂᖅᓴᐅᓗᓂ ᓲᕐᓗ ᓴᐅᓂᕐᒥᒃ 
ᓱᕋᒃᑐᖃᕐᓂᕈᓂ. ᐅᒃᐱᕈᓱᒃᑐᒍᑦ ᑖᓐᓇ ᐊᑐᐊᒐᖅ 03.09: ᐃᓱᒪᒃᑯᑦ ᐊᔪᕈᑎᓖᑦ ᕿᒥᕐᕈᔭᐅᖃᑦᑕᓪᓗᐊᕐᒪᑕ ᐊᒻᒪᓗ ᐅᑯᐊ 
ᐃᓱᒪᒋᖃᓯᐅᔾᔭᐅᓗᑎᒃ: 

a) ᖁᐊᖅᓵᕐᓇᖅᑐᒃᑰᓚᐅᕐᓗᓂ ᐊᒃᓱᕈᕐᓇᖅᑐᖅᓯᐅᕈᑎᖃᓕᖅᑐᖅ (PTSD) ᑕᐃᔭᖃᓯᐅᔾᔭᐅᓯᒪᓪᓗᐊᖅᑐᑦ 
ᑕᑕᑎᕆᑎᓪᓗᒋᑦ ᐊᒃᑐᐊᔪᓂᒃ ᐊᒃᓱᕈᕐᓇᖅᑐᒃᑰᓂᕐᒧᑦ.  

b) ᑖᓐᓇ ᐊᑐᐊᒐᖅ ᕿᒥᕐᕈᔭᐅᒃᑲᓐᓂᕆᐊᓕᒃ ᐊᒻᒪᓗ ᓈᒻᒪᓈᖅᑐᑦ ᐊᑐᖅᑕᐅᖔᕈᓐᓇᖅᑐᑦ 
ᐃᓱᒪᒋᔭᐅᔭᕆᐊᓖᑦ ᐃᑲᔪᖅᑕᐅᖁᓪᓗᒋᑦ ᑲᔪᓯᓂᐅᔪᑦ ᑕᑕᑎᑦᑎᐊᖅᓯᒪᔪᑦ ᐸᒡᕕᓴᒃᑕᐅᓂᕐᒧ ᑖᒃᑯᐊ 
ᓴᓇᔩᑦ ᐊᑐᓕᕈᓐᓇᖁᓪᓗᒋᑦ ᐃᑲᔪᖅᓱᖅᑕᐅᓂᕐᒥ ᕿᓚᒻᒥᐅᓂᖅᓴᒥ.  

i. ᓄᑖᙳᕆᐊᖅᑐᑦ: ᐊᒥᓲᓂᖅᓴᐅᒐᓗᐊᑦ ᐊᑐᓕᖁᔭᐅᒋᐊᓐᖓᖅᓯᒪᔪᓂᑦ 
ᐱᓕᕆᐊᖑᓯᒪᒐᓗᐊᖅᑎᓪᓗᒋᑦ, ᑖᒃᑯᐊ ᐊᒥᐊᒃᑯᖏᑦ ᕿᕐᓂᖅᑕᓖᑦ 
ᐱᓕᕆᐊᖑᓚᐅᖅᓯᒪᖏᑦᑐᑦ, ᐊᒻᒪ ᐱᓚᐅᖅᓯᒪᖏᑦᑐᒍᑦ ᑐᑭᓯᒋᐊᕈᑎᓂᑦ 
ᐃᓱᒪᒋᔭᐅᒃᑲᓂᕐᓂᖃᒪᐅᕐᒪᖔᑕᓘᓐᓃᑦ.  

 
E)  ᐊᑐᓕᖁᔨᔾᔪᑏᑦ ᑖᒃᑯᓄᖓ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓄᑦ: 
9. ᑲᓇᑕᒥᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᓂᒃ ᐅᖃᐅᔾᔨᒋᖅᑏᑦ ᐊᒻᒪᓗ ᓂᓪᓕᐊᔾᔪᑎᓕᖕᓂᐅᑉ (CAWAA) 

ᐱᓕᕆᖃᑕᐅᓂᖓ  
ᐱᔾᔪᑕᐅᓪᓗᑎᒃ ᐊᔪᕐᓴᙱᓐᓂᖓᓄᑦ ᐱᔪᓐᓇᕐᓂᖃᕐᕕᐅᖃᑎᒌᑦ ᑐᓴᐅᒪᔾᔪᑎᖏᑦ ᐊᒻᒪᓗ ᑐᓴᖅᑎᑦᑎᔾᔪᑎᖏᑦ, ᑖᒃᑯᐊ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᑲᔪᓰᓐᓇᓪᓗᐊᖅᑐᑦ ᐃᓚᒋᔭᐅᖃᑦᑕᕐᓗᓂ ᑲᓇᑕᒥᑦ ᑲᑐᔾᔨᖃᑎᒌᑦ 
ᐃᖅᑲᓇᐃᔭᖅᑎᓂᒃ ᐅᖃᐅᔾᔨᒋᖅᑏᑦ ᐊᒻᒪᓗ ᓂᓪᓕᐊᔾᔪᑎᓕᖕᓂᒃ (CAWAA). 
 

10. ᓴᓇᔨᑖᕐᓗᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔩᑦ ᑐᖓᓕᖓᓂ ᐊᒻᒪᓗ ᐋᖅᑭᒃᓯᓗᓂ ᐃᖃᓗᖕᓂ ᑎᑎᕋᕐᕕᖕᒥ 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) ᕿᓃᓐᓇᓂᐊᖅᑐᑦ ᐃᓪᓄᐃᓗᑎ ᑐᖏᓕᖓ ᐃᖅᑲᓇᐃᔭᖅᑎᓂᑦ 
ᐅᖃᐅᔾᔨᒋᐊᖅᑎ ᐃᖅᑲᓇᐃᔮᔅᓴᖅ. ᑐᖓᓕᖓ ᐃᓐᓇᒃᓯᒪᓕᕈᓂ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) 
ᐊᒻᒪᓗ ᑐᖓᓕᖓ ᓴᓇᖃᑎᒌᖕᓂᐊᖅᑐᑦ ᐋᖅᑭᒃᓱᐃᓗᑎᒃ ᓄᑖᒥ ᑎᑎᕋᕐᕕᖕᒥ ᐃᖃᓗᖕᓃᑦᑐᒃᓴᒥ. 

3. ᓇᐃᓴᐅᑏᑦ ᐊᒻᒪᓗ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 2023−ᒧᑦ 

3.1 2023 ᑕᑯᒋᐊᕐᓂᖅ ᐊᑭᓐᓇᕐᒥᐅᑕᓕᐊᖑᓯᒪᔪᑦ ᐋᖅᑭᒃᓱᖅᑕᐅᓯᒪᔪᑦ  

231 
ᓴᓇᔨᓄᑦ ᐊᑐᓚᐅᖅᑐᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᑕ (WAO) 

ᐱᔨᔅᓯᖅᑕᖏᓐᓂ 

1,589 
ᐊᑲᐅᙱᓕᐅᕈᑕᐅᔪᓂᑦ 

ᑭᐅᒪᔭᐅᔪᑦ 

162 
ᑲᒪᒋᔭᐅᔪᓄᑦ  
ᑎᑎᖅᑲᖁᑏᑦ  
ᒪᑐᔭᐅᔪᑦ 

 
 

 
 
 

 
 
 
 
 

171.76 
ᐃᒪᐃᒐᔪᑦᑐᓂᑦ ᐅᓄᕐᓂᐅᔪᑦ ᐅᓪᓗᐃᑦ 

ᖃᔅᓯᐅᓂᖏᑦ ᑎᑎᖅᑲᖁᑎᖏᑦ 
ᒪᑐᐃᖓᔪᖅ 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ 

17 ᕿᒥᕐᕈᔭᐅᔪᑦ 

2 ᐊᔪᐃᓐᓇᕐᓂᑦ 

92.7%  
ᑎᑎᖅᑲᖁᑏᑦ ᒪᑐᔭᐅᔪᑦ 

ᑲᒪᒋᔭᐅᓚᐅᖅᑐᑦ ᕿᒥᕐᕈᓂᕐᒥ 
ᐅᕝᕙᓘᓐᓃᑦ 

ᐊᖏᖅᑕᐅᓇᓱᖕᓂᕐᒥ 
ᐱᑕᖃᕆᐊᖃᕋᓂ 

  

ᒫᓐᓇ ᓄᓇᖃᖅᑐᑦ ᐃᖅᑲᓇᐃᔭᖅᑏᑦ 
ᐅᖃᖃᑎᖃᖅᓯᒪᔪᑦ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓂᑦ 



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 15 ᐅᑯᓇᓂ 20 

3.2 ᓄᓇᑦᓯᐊᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

122 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 

ᑎᑎᕋᕐᕕᖓᓐᓂᑦ (WAO) 
ᑲᒪᒋᔭᐅᔪᑦ ᓴᖅᑭᓯᒪᔪᑦ ᓄᓇᑦᓯᐊᒥ 

80 
ᑲᒪᒋᔭᐅᔪᑦ  

ᓄᓇᖃᐃᓐᓇᖅᓯᒪᔪᑦ  
ᓄᓇᑦᓯᐊᒥᑦ 

73 
ᓄᓇᑦᓯᐊᒥᑦ  

ᑲᒪᒋᔭᐅᔪᑦ ᑎᑎᖅᑲᖁᑎᖏᑦ  
ᒪᑐᔭᐅᔪᑦ 

28.7% 
ᑲᒪᒋᔭᐅᔪᑦ ᓄᓇᑦᓯᐊᒥᖔᖅᑐᑦ  

ᓇᖕᒥᓂᖅ-ᓇᓗᓇᐃᖅᑐᑦ 
ᐊᕐᓇᐅᓂᕐᒥᖕᓂᒃ* 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ 

11 ᕿᒥᕐᕈᔭᐅᔪᑦ  
1 ᐊᖏᖅᑕᐅᔪᒪᔪᑦ 

ᑎᑎᖅᑲᖁᑎᓂᒃ ᓴᖅᑭᓯᒪᔪᑦ ᓄᓇᑦᓯᐊᕐᒥᑦ 

71.3% 
ᑲᒪᒋᔭᐅᔪᑦ ᓄᓇᑦᓯᐊᒥᑦ 
ᓇᖕᒥᓂᖅ-ᓇᓗᓇᐃᖅᑐᑦ 
ᐊᖑᑕᐅᓂᕋᖅᖢᑎᒃ* 

 
3.3 ᓄᓇᕗᒻᒥᑦ ᓄᓇᓖᑦ ᐃᓄᖁᑎᖏᑦᑕ ᖃᓄᐃᓕᕙᓪᓕᐊᓂᖏᑦ 

109 
ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 

ᑎᑎᕋᕐᕕᖓᓐᓂᑦ (WAO) 
ᑲᒪᒋᔭᐅᔪᑦ ᓴᖅᑭᓯᒪᔪᑦ ᓄᓇᕗᒻᒥᑦ 

31 
ᑲᒪᒋᔭᐅᔪᑦ  

ᓄᓇᖃᐃᓐᓇᖅᓯᒪᔪᑦ  
ᓄᓇᕗᒻᒥᑦ 

64 
ᓄᓇᕗᒻᒥᑦ  

ᑲᒪᒋᔭᐅᔪᑦ ᑎᑎᖅᑲᖁᑎᖏᑦ  
ᒪᑐᔭᐅᔪᑦ 

31.2% 
ᑲᒪᒋᔭᐅᔪᑦ ᓄᓇᕗᒻᒥ  

ᓇᖕᒥᓂᖅ-ᓇᓗᓇᐃᖅᑐᑦ  
ᐊᕐᓇᐅᓂᕐᒥᖕᓂᒃ* 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ 
ᑎᑎᕋᕐᕕᖓᓂ ᐃᓚᐅᓚᐅᖅᑐᑦ 

6 ᕿᒥᕐᕈᔭᐅᔪᑦ  
1 ᐊᖏᖅᑕᐅᔪᒪᔪᑦ 
ᑎᑎᖅᑲᖁᑎᖏᑦ ᓴᖅᑭᓯᒪᔪᑦ ᓄᓇᕗᒻᒥᑦ 

68.8% 
ᑲᒪᒋᔭᐅᔪᑦ ᓄᓇᕗᒻᒥᑦ  
ᓇᖕᒥᓂᖅ-ᓇᓗᓇᐃᖅᑐᑦ 
ᐊᖑᑕᐅᓂᕋᖅᖢᑎᒃ* 

 
*ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᑐᖃᑦᑕᖅᑐᑦ ᑎᑎᖅᑲᖁᑎᓂᒃ ᑐᓂᐅᔭᔪᓂᒃ ᐃᓄᓕᕆᐊᓄᑦ ᓇᓗᓇᐃᔭᓂᕐᒧᑦ 
ᐊᕐᓇᐅᓂᕐᒥᒃᓂ ᐊᖑᑕᐅᓂᕐᒥᖕᓂᓪᓘᓐᓃᑦ. ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ ᐊᕐᓇᐅᒐᓗᐊᕈᓂ ᐊᖑᑕᐅᒐᓗᐊᕈᓂ 
ᐃᓚᐅᑎᑦᑏᓐᓇᖅᑐᑦ ᐊᒻᒪᓗ ᐊᑐᕐᓂᐊᖅᑐᑦ ᐊᑕᖏᕐᓗᒋᑦ ᐊᖑᑕᐅᙵᒪᖔ ᐊᕐᓇᐅᖕᒪᖔᑦ ᓯᕗᓂᒃᓴᑦᑎᓐᓂᑦ ᐅᓂᒃᑳᓕᐊᓂᒃ 
ᓇᖕᒥᓂᖅ-ᓇᓗᓇᐃᔭᐃᓯᒪᓂᖏᓐᓄᑦ.  

3.4 ᐱᓕᕆᐊᓄᑦ ᐊᐅᓚᑦᑎᓂᖅ  
ᑲᒪᒋᔭᐅᔪᖅ ᐃᓱᒪᒋᔭᐅᔪᖅ ᐅᒃᑯᐃᖓᔫᓇᔭᖅᑐᑦ ᐃᖅᑲᓇᐃᔭᖅᑎ ᐅᖃᖃᑎᖃᖅᑳᖅᓯᒪᒍᓂ ᑖᒃᑯᓂᖓ ᐃᖅᑲᓇᐃᔭᖅᑏᑦ 
ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᒃ (WAO). ᑲᒪᒋᔭᐅᔪᖅ ᓱᓕ ᐅᒃᑯᐃᖓᔪᖅ ᑭᓯᐊᓂ ᐱᓇᐅᓗᑕᑦ ᐋᖅᑭᒃᑕᐅᒍᑎᒃ, ᐃᖅᑲᓇᐃᔭᖅᑎ 
ᓇᓗᓇᐃᖅᓯᔭᕆᐊᓕᒃ ᐱᔨᑦᑎᕋᖅᑕᐅᔭᕆᐊᖃᕈᓐᓃᕈᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO), ᐅᕝᕙᓘᓐᓃᑦ 
ᐅᖃᖃᑎᒋᔭᐅᓇᓱᓚᐅᙲᓐᓇᓕᕈᑎᒃ ᐃᖅᑲᓇᐃᔭᖅᑎᒧᑦ ᑕᖅᑭᒐᓴᖕᓄᑦ. ᐅᖃᖃᑎᖃᕐᓂᖅ ᐊᑖᓃᑦᑐᖅ ᓴᖅᑭᔮᖅᑎᑦᑎᔪᖅ 
ᑲᒪᒋᔭᐅᔪᓂᒃ ᑲᒪᒋᔭᐅᙱᓐᓇᓚᐅᕐᓂᖏᓐᓄᑦ 2023-ᒥᒃ, ᐊᕕᒃᑐᖅᓯᒪᔪᑦ ᓴᐅᒥᖔᓃᖢᑎᒃ ᓇᓗᓇᐃᖅᓯᓪᓗᑎᒃ ᖃᖓ 
ᓯᕗᓪᓕᖅᐹᒥᒃ ᒪᒃᐱᖅᑕᐅᓚᐅᕐᒪᖔᑕ. 231 ᖃᐅᔨᔭᔅᓴᐅᓂᖃᖅᑐᑦ ᐃᖅᑲᓇᐃᔭᖅᑏᑦ ᖃᐅᔨᒋᐊᕐᕕᖃᓚᐅᖅᑦ ᐊᓪᓚᕕᒻᒥᑦ 
2023-ᖑᑎᓪᓗᒍ, ᐊᒥᓱᒐᓚᐃᑦ ᐃᖅᑲᓇᐃᔭᖅᑏᑦ ᐱᔪᓐᓇᓚᐅᖅᑐᑦ  ᐱᔨᑦᑎᖅᑕᐅᔪᓂᑦ ᐊᒥᓱᐊᖅᑎᒐᓚᑦᑐᑎ. ᑖᓐᓇ ᑕᑯᒃᓴᐅᔪᖅ 
ᑎᑎᖅᑲᖁᑏᑦ ᐅᓄᕐᓂᖏ ᓇᓗᓇᐃᖅᑕᐅᔪᓂᒃ.  

ᐊᑯᓂᐅᓂᖏᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ ᑲᒪᒋᔭᐅᔪᑦ 2023−ᒥᑦ 

ᑎᑎᖅᑲᖁᑏᑦ ᒪᒃᐱᖅᑕᐅᑎᓪᓗᒋ 

ᐱᓕᕆᔭᐅᔪᑦ ᐊᑯᓂᐅᓂᖃᒐᔪᓚᐅᖅᑐᑦ171.76 ᐅᓪᓗᓂᑦ 2023−ᒥᑦ, ᖁᑦᑎᓂᖅᓴᐅᔪᖅ ᓴᓂᐊᓂ 2022 ᐱᓕᕆᔭᐅᔪᑦ 
ᒪᑐᐃᖓᖃᑦᑕᓚᐅᖅᑐᑦ ᐊᑯᓂᐅᓂᖃᒐᒧᑦᑐᓂᑦ 134.20 ᐅᓪᓗᐃᑦ. ᖁᑦᑎᓂᖅᓴᐅᔪᑦ ᐱᓕᕆᐊᕆᖃᑦᑕᖅᑕᕗᑦ ᑐᓂᓯᓂᖃᖅᑐᑦ 
ᑎᑎᕋᖅᓯᒪᔪᓄᑦ ᒪᑐᐃᖓᓪᓗᑎ ᐊᑯᓂᐅᓂᖅᓴᖅ.  

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖏᑦ (WAO) ᐃᑲᔪᖃᑦᑕᖅᑐᑦ ᐃᖅᑲᓇᐃᔭᖅᑎᓂᑦ ᐱᓕᕆᐊᕆᔭᐅᓪᓗᑎ ᐃᓱᒫᓘᖓ(ᖏᑦ) 
ᕿᓚᒥᐅᓴᓱᑦᑐᓕᒫᒃᑯᑦ. ᐃᓚᖏᑦ ᐱᓇᐃᓗᑕᑦ ᐋᖅᑭᒃᑕᐅᑲᐅᑎᒋᔪᓐᓇᓚᖅᑐᑦ ᑖᓐᓇᔅᓴᐃᓐᓇᖅ ᐅᓪᓗᕐᒥᑦ, ᓲᕐᓗ ᐅᓂᒃᑳᖅᑎᓪᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ, ᐊᓯᖏᑦ ᐊᒥᓱᒐᓚᖕᓂᒃ 
ᑕᖅᑭᓄᑦ ᐊᒻᒪᓗ ᐊᒥᓱᐊᖅᒐᓚᒃ ᐊᐅᓚᓂᐅᔪᓂᒃ. ᐃᓚᖏᓐᓂᒃ, ᐃᖅᑲᓇᐃᔭᖅᑎ ᓂᕈᐊᖃᑦᑕᖅᑐᖅ ᑎᑎᖅᑲᖁᑎᖏᑦ 
ᑲᒪᒋᔭᐅᖏᓐᓇᕐᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐊᑯᓚᐃᓕᕇᒃᑐᒃᑯᑦ ᓯᕗᒻᒧᒋᐊᖅᑎᓪᒋ, ᑲᒪᒋᔭᐅᔪᒥᒃ ᐊᑲᐅᙱᓕᐅᕈᑎᒥᒃ ᐱᑕᖃᖏᒃᑲᓗᐊᖅᑎᓪᓗᒍ.  

ᑲᒪᒋᔭᐅᔪᑦ ᑲᒪᒋᔭᐅᖃᑦᑕᖅᑐᑦ ᐊᔾᔨᐅᙱᑑᑎᑕᐅᓪᓗᑎᒃ.  

ᑎᑎᖅᑲᖁᑎᖏᑦ ᐱᒋᐊᙵᖅᑕᐅᒍᑎᒃ, ᐱᓇᐃᓗᑕᑦ ᓇᓗᓇᐃᖅᑕᐅᔪᑦ ᐅᖃᓪᓚᖃᑎᖃᕐᓂᕐᒃᑯᑦ ᐃᖅᑲᓇᐃᔭᖅᑎᒧᑦ ᐊᒻᒪᓗ 
ᑕᐃᒪᐃᑦᑕᕆᐊᖃᕈᑎᒃ, ᕿᒥᕐᕈᔭᐅᕐᔪᐊᕐᓂᒃᑯᑦ ᐱᓕᕆᐊᖑᓗᓂ ᑖᒃᑯᓇᙵᑦ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ 
(WAO). ᕿᑎᕋᖅᑐᓂ 2023−ᒥᒃ, 6.8 ᓇᓗᓇᐃᖅᑕᐅᓚᐅᖅᑐᑦ ᐊᑐᓂ ᐃᖅᑲᓇᐃᔭᖅᑎᒧᑦ.  

2023−ᒥᑦ ᐱᖓᓲᐃᑦ ᐊᑲᐅᙱᓕᐅᕈᑏᑦ ᑲᒪᒋᔭᐅᒐᔪᓚᐅᖅᑐᑦ ᐅᑯᐊᖑᔪᑦ: 

1. ᐃᑲᔪᖅᑕᐅᔪᒪᓂᖅ ᐅᑎᖅᑎᑕᐅᓂᕐᒥ/ᐊᑭᓕᐅᑎᓂᒃ (21%) 
2. ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ (15%) 
3. ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑲᔪᓯᓂᕆᕙᒃᑕᖏᓐᓂᒃ 

(11%) 

ᑖᒃᑯᐊ ᐱᖓᓱᑦ ᐊᕕᒃᑐᖅᓯᒪᔪᑦ ᑕᐃᓯᓯᒪᔪᖅ 47% ᐱᓕᕆᐊᒃᓴᖅ ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ. 
ᐊᖏᖅᑕᐅᓂᖏᑦ ᐊᑭᓕᖅᑕᐅᔪᑦ ᐊᒻᒪ ᐃᑲᔪᖅᑕᐅᓂᕐᒧᑦ ᐅᑎᖅᑎᑦᑎᕕᐅᓂᕐᒧᑦ/ᐊᑭᓕᐅᑏᑦ ᖁᓪᓕᖅᐹᖑᓚᐅᕐᒥᔪᑦ 
ᐱᓕᕆᐊᕆᔭᐅᓯᒪᔪᑦ ᐊᕐᕌᒎᓯᒪᓕᖅᑐᓂᑦ.  

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 18 ᐅᑯᓇᓂ 20 

ᑭᒡᒐᖅᑐᖅᑎᓂᒃ ᐋᖅᑭᒃᓯᔪᑦ 
ᓯᕗᓪᓕᖅᐹᖅ 

ᑕᖅᑮᑦ 
ᐱᖓᓱᑦ  

ᑭᖑᓪᓖᑦ 
ᑕᖅᑮᑦ 
ᐱᖓᓱᑦ  

ᐱᖓᔪᐊᑦ 
ᑕᖅᑮᑦ 
ᐱᖓᓱᑦ  

ᑎᓴᒪᖓᑦ 
ᑕᖅᑮᑦ 
ᐱᖓᓱᑦ  

ᑲᑎᓪᓗᒋᑦ 

ᐊᖏᖅᑕᐅᓯᒪᓂᖓ ᐊᑭᓕᖅᑕᐅᔪᒪᔾᔪᑎᓂᑦ 68 58 56 60 242 
ᐃᑲᔪᕐᓂᖅ: ᐅᑎᖅᑎᑕᐅᔪᑦ/ᐊᑭᓕᐅᑏᑦ 0 0 0 0 0 
ᐅᓂᒃᑳᕐᓂᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) 
ᑲᔪᓯᓂᕆᕙᒃᑕᖏᓐᓂᒃ 

44 45 47 36 172 

ᐃᑲᔪᖅᑕᐅᓂᖅ ᑎᑎᖅᑲᖁᑎᓄᑦ 41 46 37 30 154 
ᐃᑲᔪᕐᓂᖅ: ᐃᓚᒋᐊᕈᑦ ᑕᑕᑎᖅᑕᐅᔪᒧᑦ 28 32 27 26 113 
ᐋᓐᓂᐊᕐᕕᖕᒥᑦ ᑲᒪᒋᔭᐅᓂᕐᒧᑦ ᑐᒃᓯᕋᖅᑕᐅᔪᖅ 

ᐃᓄᓕᕆᐊᒧᑦ 82 82 73 89 326 

ᐃᑲᔪᕐᓂᖅ: ᕿᒥᕐᕈᓂᖅ/ᐊᔪᐃᓐᓇᕐᓂᖅ  14 9 11 14 48 
ᐃᑲᔪᕐᓂᖅ: ᐃᓐᓇᑐᖃᐅᓯᐊᑦ 34 28 16 18 96 
ᐋᓐᓂᐊᕐᓂᕐᒧᑦ ᖃᐅᔨᒪᔾᔪᑕᐅᔪᑦ 0 0 0 0 0 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 

ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᑭᐅᔪᓐᓇᙱᑦᑐᑦ ᐃᓄᓕᕆᐊᓄᑦ 

7 6 2 3 18 

ᐊᔪᕈᓐᓃᖅᓴᕈᑎᓕᕆᓂᒃᑯᑦ ᒪᒥᓴᕐᓂᕐᒧᑦ 
ᐱᓕᕆᐊᒃᓴᖅ 31 31 24 13 99 

ᐊᖏᒡᓕᒋᐊᖅᑕᐅᓃᑦ ᐃᑲᔪᓯᐊᑦ ᐊᑭᖏᑦ 9 3 3 5 20 
ᐊᓯᐅᔾᔨᐅᑏᑦ ᐊᔪᕈᑎᖃᕐᓂᕐᒧᑦ % 

ᖁᕝᕙᓯᓕᕇᑦ (ᐋᓐᓂᐊᖅᑐᓕᕆᓂᒃᑯᑦ 
ᐊᔪᕈᑎᖃᐃᓐᓇᓕᕐᓂᖅ [PMI]) 

20 18 16 14 68 

ᐃᑲᔪᕐᓂᖅ: ᓴᓇᕝᕕᖕᒧᑦ ᐅᑎᕐᓂᐊᖅᑐᓄᑦ 31 18 16 18 83 
ᓄᖅᑲᖅᑎᑕᐅᓚᐅᑲᖕᓂᖏᑦ ᐅᕝᕙᓘᓐᓃᑦ 

ᓄᖅᑲᖅᑎᑕᐅᓂᖏᑦ 8 6 6 7 27 

ᐃᑲᔫᓯᐊᓄᑦ ᐊᑭᓕᖅᑕᐅᔪᑦ ᓯᕗᓂᐊᒍᑦ 26 26 26 27 105 
ᐊᖏᖅᑕᐅᓂᖓ ᕿᑐᕐᖓᖏᓐᓄᑦ ᑐᒃᓯᕋᐅᑎ 1 4 8 5 18 

ᑲᑎᓪᓗᒋᑦ: 444 412 368 365 1,589 
       

 

ᐊᑐᓂ ᑲᒪᒋᔭᐅᕙᓪᓕᐊᑎᓪᓗᒋᑦ ᐱᓇᐃᓗᑕᑦ ᒪᓕᒃᑐᑦ ᑎᑎᖅᑲᖁᑏᑦ ᓄᐊᑕᐅᓂᖏᓐᓄᑦ ᑖᒃᑯᓇᙵᑦ ᐊᔾᔨᒌᙱᑦᑐᓂᑦ 
ᐱᕝᕕᐅᔪᓂᑦ ᓲᕐᓗ ᐃᓱᒪᓕᐅᕈᑏᑦ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ 
(WSCC), ᐅᓂᒃᑳᑦ ᓘᒃᑖᑦ ᑎᑎᕋᕐᕕᖏᓐᓂᑦ ᐅᕝᕙᓘᓐᓃᑦ ᒪᓕᒐᑎᒍᑦ ᐃᓱᒪᒋᔭᐅᔪᑦ ᓯᓚᑖᖑᑦ ᑲᑎᒪᔩᑦ. ᐊᑐᓂ ᐱᓇᐃᓗᑕᖅ 
ᐊᔾᔨᐅᙱᑦᑐᖅ ᐊᒻᒪᓗ ᐱᑕᖃᕆᐊᖃᖅᑎᑦᑎᓪᓗᓂ ᑐᓴᐅᒪᓪᔪᑎᓂᒃ ᑖᔅᓱᒧᖓᓪᓚᑦᑖᖅ ᐃᖅᑲᓇᐃᔭᖅᑎᒧᑦ. 
 
ᖃᓄᐃᓕᖓᓂᐅᔪᑦ ᐱᓇᐅᓗᑕᕐᒧᑦ ᐅᓄᓕᕇᑦ ᖃᐅᑕᒫᑦ ᑭᓯᐊᓂ, ᐅᓂᒃᑳᓕᐊᓄᑐᐊᖅ, ᑖᒃᑯᐊ ᖃᓄᐃᓕᖓᓂᐅᔪᑦ 
ᑎᑎᕋᖅᑕᐅᕌᕐᔪᓲᑦ ᑭᖑᓪᓕᖅᐹᖓᓂᑦ ᑕᖅᑭᐅᑉ ᐅᓪᓗᐊᓂᑦ. ᓇᐃᓴᐅᑏᑦ ᐊᕕᒃᑐᖅᑕᐅᓪᓗᑎᒃ ᑕᖅᑭᓄᑦ ᐱᖓᓱᓄᑦ 
ᓴᖅᑭᔮᖅᑎᑦᑎᖁᓪᓗᒋᑦ ᐱᕙᓪᓕᐊᓂᖏᓐᓂᒃ ᑕᐃᑲᓂ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᓐᓂᑦ (WAO) 
ᐃᓱᓕᑉᐸᓪᓕᐊᑎᓪᓗᒍ ᐊᕐᕌᒍ.  

  



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 19 ᐅᑯᓇᓂ 20 

 

ᐅᑕᖅᑭᓂᖅ ᑐᓴᐅᒪᔾᔪᑎᓂᒃ ᐅᕝᕙᓘᓐᓃᑦ ᒪᓕᒃᑕᐅᖁᔭᐅᔪᓂᑦ ᐃᖅᑲᓇᐃᔭᖅᑎᓂᑦ ᑭᒡᒐᖅᑐᐃᔪᑦ ᐃᒪᐃᓕᖓᓂᐅᒐᔪᒃᑐᓂᒃ 
32.4% ᐱᓇᐃᓗᑕᑦ ᖃᓄᐃᓕᖓᓂᖏᓐᓂᒃ.  

ᐊᑕᖏᓗᒃᑖᕐᓗᒋᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᓈᒻᒪᒃᓴᖅᑐᑦ ᐅᓄᓛᖑᔪᑦ ᐱᓇᐃᓗᑕᑦ 
ᑲᔪᓯᓂᖃᖅᓯᒪᖕᒪᖔᑕ.   



ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᓄᓇᑦᓯᐊᒧᑦ/ᓄᓇᕗᒻᒧᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023 ᒪᑉᐱᖅᑐᒐᖅ 20 ᐅᑯᓇᓂ 20 

ᐃᖅᑲᓇᐃᔭᖅᑏᑦ ᐅᖃᐅᔾᔨᔨᓄᑦ ᑎᑎᕋᕐᕕᖓᑦ (WAO) ᑭᒡᒐᖅᑐᐃᔪᓐᓇᖅᑐᑦ ᐱᓕᕆᔾᔪᔾᔨᓗᑎᒃ ᐃᖅᑲᓇᐃᔭᖅᑎᒥᒃ ᐃᑲᔪᖅᓯᕐᓗᒋᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓄᑦ (WSCC) ᑕᑕᑎᖅᑕᖏᓐᓄᑦ. ᑖᓐᓇ ᐊᑐᖅᑐᖅ 
ᑐᓂᔭᐅᓯᒪᔪᓄᑦ ᑕᑕᑎᕆᓂᕐᒧᑦ ᐱᔨᑦᑎᕋᖅᑎᓄᑦ, ᕿᒥᕐᕈᓂᕐᒧᑦ ᑲᑎᒪᔨᐊᓛᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᓕᕆᓂᕐᒧ ᑲᑎᒪᔩᑦ. 
2023-ᒥᑦ, 92.7%-ᖑᔪᑦ ᑎᑎᖅᑲᖁᑏᑦ ᐋᖅᑭᒃᑕᐅᓚᐅᖅᑐᑦ ᑲᒪᒋᔭᐅᔪᓐᓇᖅᖢᑎᒃ ᕿᒥᕐᕈᓂᓪᓚᑦᑖᒃᑰᙱᓪᓗᑎᒃ ᐅᕝᕙᓘᓐᓃᑦ 
ᐊᔪᐃᓐᓇᕐᓂᕐᒧᑦ ᑲᔪᓯᓂᐅᖃᑦᑕᖅᑐᑰᙱᓪᓗᑎᒃ. 

  

ᐊᑲᐅᙱᓕᐅᕈᑕᐅᔪᓂᑦ 
ᑭᐅᒪᔭᐅᔪᑦ  

ᕿᒥᕐᕈᓂᖅ  
ᑐᓂᔭᐅᔪᓂᒃ 

ᐊᔪᐃᓐᓇᖅᑐᓂᒃ  
ᑐᓂᔭᐅᔪᑦ 

 
ᑭᒡᒐᖅᑐᖅᑏᑦ ᐱᓇᐃᓗᑕᑦ 

ᐋᖅᑭᒃᑕᐅᔪᑦ 
ᕿᒥᕐᕈᓂᕐᒧᑦ 
ᑐᒃᓯᕋᖅᑐᓂᑦ 

ᐱᐅᓯᖅᓴᑎᒍᑦ 
ᐊᓂᒍᐃᔪᑦ 

ᐊᔪᐃᓐᓇᕐᓂᕐᒧᑦ 
ᑐᒃᓯᕋᖅᑐᑦ 

ᐱᐅᓯᖅᓴᑎᒍᑦ 
ᐊᓂᒍᐃᔪᑦ 

ᓄᖅᑲᖔᖅᑐᑦ 
ᑕᐃᑲᙵᓂᑦ 2021 ᐊᑐᙱᑦᑐᖅ 1 1 ᐊᑐᙱᑦᑐᖅ ᐊᑐᙱᑦᑐᖅ 

ᓄᖅᑲᖔᖅᑐᑦ 
ᑕᐃᑲᙵᓂᑦ 2022 ᐊᑐᙱᑦᑐᖅ 4* 3 2 1 

ᔮᓐᓄᐊᕆ 146 25 2* 1   

ᕕᕝᕗᐊᕆ 143 19 3* 2   

ᒫᑦᓯ 155 43     

ᐊᐃᕐᕆᓕ 148 34 2* 1   

ᒪᐃ 137 40 2*    

ᔫᓂ 127 32 2*    

ᔪᓚᐃ 117 32     

ᐋᒡᒌᓯ 118 21     

ᓯᑎᐱᕆ 133 28     

ᐅᑐᐱᕆ 123 31     

ᓄᕕᐱᕆ 127 31 1*    

ᑎᓯᐱᕆ 115 13     

        

ᑲᑎᓪᓗᒋᑦ: 1589 378 17 9* 2 1 

* = ᐃᓱᒪᓕᐅᕈᑕᐅᔪᑦ ᓱᓕ ᑲᒪᒋᔭᐅᔭᕆᐊᓖᑦ ᐃᓱᐊᓂᑦ ᑎᓯᐱᕆ 31, 2023 (8 ᕿᒥᕐᕈᔭᐅᔪᑦ ᐃᓱᒪᓕᐅᕆᓂᖅ ᑲᒪᒋᔭᐅᔪᖅᓱᓕ) 
 

4. ᖃᐅᔨᒋᐊᕐᕕᖓᓄᑦ ᑐᑭᓯᒋᐊᕈᑏᑦ 
ᒪᐃᔭ ᓕᐸᐃᔾ, ᐃᖅᑲᓇᐃᔭᖅᑏᑦ ᐅᖃᐅᔾᔨᔨ 

ᖃᕋᓴᐅᔭᒃᑯᑦ: advisor@workersadvisor.ca 
ᐊᑭᖃᖏᑐᒃᑯᑦ ᐅᖄᓚᐅᑎᖓ: 1-866 333.9961 
ᐊᓪᓚᕕᖓ: 867920.3006 
ᓱᑲᔪᒃᑯᑦ: 867669.0995 
ᐊᓪᓚᕕᓪᓚᕆᖓ: ᐃᓪᓗᕈᓯᖅ 207-4817 49th ᐊᑐᕆᐊᖅ, ᔨᐊᓗᓇᐃᕝ, ᓄᓇᑦᓯᐊᖅ X1A 3S7  
(ᐱᓐᖑᐊᕐᕕᒃ ᑐᖑᔪᕈᔪᑦᑐᖅ ᐃᓪᓗᖅ, 2 ᓇᑎᖓ) 
ᑎᑎᖅᑲᓂᐊᕐᕕᒃᑯᑦ ᑐᕌᕈᑎᖓ:  
ᑎᑎᖅᑲᒃᑯᕕᖓ 11014, ᐹᓐᑕ ᓯᐊᓐᑐ, 4911 49 ᐊᑐᕆᐊᖅ, ᔨᐊᓗᓇᐃᕝ, ᓄᓇᑦᓯᐊᖅ X1A 1R0 


